
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

8-dekabr — O‘zbekiston Respublikasi Konstitutsiyasi qabul qilingan kun

Albatta, yangi tahrirdagi 
Konstitutsiya davlat va jamiyat 
hayotining barcha jabhasiga 
doir masalalarni qamrab olgani 
bilan ham muhim ahamiyat kasb 
etadi. Jumladan, unda milliy 
parlamentimiz vakolatlarini 
y a n a d a  k e n g a y t i r i s h g a 

XALQ HOKIMIYATCHILIGINI 
MUSTAHKAMLASH YO‘LIDA

Tanzila NORBOYEVA,
O‘zbekiston Respublikasi 
Oliy Majlisi Senati Raisi

Shu kunlarda yurtdoshlarimiz milliy 
davlatchiligimiz, mamlakatimizda ijtimoiy-
siyosiy, iqtisodiy va sud-huquq sohalarini 
izchil rivojlantirishning mustahkam zamini — 
Konstitutsiya kuni bayramini ko‘tarinki ruhda 
nishonlashga qizg‘in hozirlik ko‘rmoqda. Joriy 
yilning 30-aprel kuni bo‘lib o‘tgan umumxalq 
referendumida xalqimiz o‘zining yuksak siyosiy 
ongi, huquqiy madaniyati va dunyoqarashini 
namoyon etib, yangi tahrirdagi O‘zbekiston 
Respublikasi Konstitutsiyasini qabul qildi. 
Yurtdoshlarimiz o‘z taqdiri va ertangi kunini 
belgiladi, tanlagan taraqqiyot yo‘limiz qanchalik 
to‘g‘ri, so‘nggi yillarda amalga oshirilayotgan 
islohotlar naqadar samarali ekanini va ortga 
qaytmas tus olganini yana bir bor tasdiqladi.

qarat i lgan o‘zgart ir ish va 
qo‘shimchalar haqiqatan ham 
“Xalq davlat hokimiyatining 
birdan-bir manbai”, degan 
normani hayotga to‘laqonli 
tatbiq etish, fuqarolarning davlat 
boshqaruvidagi ishtirokini 
faollashtirish imkonini beradi.

Senat  fao l i ya t iga  do i r 
y a n g i l i k l a r n i  o l a d i g a n 
b o ‘ l s a k ,  u n i n g  m u t l a q 
vako la t l a r i  ama ldag i  14 
tadan 18 taga yetkazi ldi . 
Bunda Prezidentning i j ro 
va sud hokimiyati t izimini 
shakl lant i r ish sohasidagi 
amaldagi ayrim vakolatlari 
par lamentga ber i ld i .  Shu 
b i l an  b i r ga ,  O l i y  Ma j l i s 
palatalari faoliyatidagi o‘zaro 
takrorlanishlar bartaraf etildi.

Haqiqatan ham, so‘nggi 
yillarda milliy parlamentimizni 
r i v o j l a n t i r i s h ,  a y n i q s a , 
uning qonunchilik faoliyatini 
tubdan takomi l lash t i r i sh 
bo‘yicha bir  qator chora-
tadbirlar amalga oshiri ldi. 

Jumladan, O‘zbekistonning 
yangi taraqqiyot bosqichida 
mamlakat imiz  Prez ident i 
Shavka t  M i r z i yoyevn ing 
bevos i t a  t ashabbus i  va 
g‘oyalari asosida qabul qilingan 
va so‘nggi yillarda yurtimizni har 
tomonlama rivojlantirishning 
yangicha model ini  o ‘z ida 
i f o d a l a g a n  H a r a k a t l a r 
strategiyasi hamda ushbu hujjat 
asosida ishlab chiqilgan davlat 
dasturlarida, shuningdek, 2022 
— 2026-yillarga mo‘ljallangan 
Ya n g i  O ‘ z b e k i s t o n n i n g 
taraqqiyot strategiyasida ham 
qonun ijodkorligi sifatini tubdan 
oshirishga alohida e’t ibor 
qaratilgan.

Xususan, Prezidentimizning 

2017-y i l  22-dekabr  kun i 
mamlakat imiz tar ix ida i lk 
bor Oliy Majlisga yo‘llagan 
tar ix iy Murojaatnomasida 
ham biror-bir masalani aniq 
hal etmaydigan, bir-biriga 
to‘g‘ri kelmaydigan qonun 
va qonunost i  hu j ja t lar in i 
qabul qilish amalda ko‘plab 
muammolar tug‘dirayotganligi 
alohida ta’kidlab o‘tilgan edi.

Albatta,  yangi tahr i rda 
qabul qilingan Konstitutsiyada 
S e n a t g a  q o n u n c h i l i k k a 
oid takl i f larni qonunchil ik 
t a s h a b b u s i  t a r t i b i d a 
Qonunchilik palatasiga kiritish 
huquqi berilgani bu boradagi 
mavjud muammolarni bartaraf 
etish, aholini qiynab kelayotgan 

m a s a l a l a r n i n g  q o n u n i y 
yechimini topish borasidagi 
faoliyatimiz samaradorligini 
yanada oshiradi.

M i s o l  u c h u n ,  o ‘ t g a n 
y i ln ing may oyida Senat 
huzur ida  xo t in -q iz la r  va 
bolalar huquqlari, erkinliklari 
hamda qonuniy manfaatlarini 
himoya qilishga qaratilgan 
qonunchilikni takomillashtirish 
bo‘yicha maxsus ishchi guruh 
tuzildi. To‘qqiz oy mobaynida 
mas’u l  vaz i r l ik ,  idora lar, 
nodavlat tashkilotlar, xalqaro 
ekspertlar va jamoatchilik 
faollaridan iborat ishchi guruh 
tomonidan juda katta hajmda 
o‘rganish va tahlillar 
olib borildi. 2

Ta’kidlanganidek, yangi tahrirdagi 
K o n s t i t u t s i y a  i n s o n  h u q u q  v a 
erkinliklarining mustahkam huquqiy 
asosi bo‘ldi. Bosh qomusimiz moddalari 
128 tadan 155 taga, uning normalari 
esa 275 tadan 434 taga ko‘paydi. Asosiy 
Qonunimizda davlatning ijtimoiy sohadagi 
majburiyatlari bilan bog‘liq normalar soni 
uch barobar ko‘paydi.

Tadbirda quyi palata deputatlari yangi 
tahrirdagi Konstitutsiyaning mazmun-
mohiyati haqida to‘xtalib o‘tdi. Xususan, 
Bosh qomusimizning qabul qilinish 
jarayonlari, yangi moddalar va yoshlar 
uchun yaratilgan imkoniyatlar xususida 
ma’lumot berildi. Asosiy Qonunimizda 
yoshlarga oid alohida bob kiritilgani 
ta’kidlandi.

Aytib o‘tilganidek, Konstitutsiyada 
davlat tomonidan yoshlar huquqlari 
himoyalanishi va ularning jamiyat 
va davlat  hayot ida faol  isht i rok i 

ISLOMOBODDA «O‘ZBEKISTON – POKISTON: 
MUSHTARAK MADANIY MEROS» 

FOTOKO‘RGAZMASI OCHILDI

Oliy Majlis Qonunchilik palatasida

INSON MANFAATLARI KAFOLATI
Oliy Majlis Qonunchilik palatasining Demokratik institutlar, 

nodavlat tashkilotlar va fuqarolarning o‘zini o‘zi boshqarish 
organlari qo‘mitasi tomonidan “Yangi tahrirdagi Konstitutsiyada 
inson huquqlarining kafolatlari” mavzuida davra suhbati o‘tkazildi. 

“Ochiq eshiklar kuni” doirasida quyi palata deputatlari, 
O‘zbekiston davlat jahon tillari universiteti qoshidagi akademik 
litsey o‘quvchi yoshlari ishtirokida bo‘lib o‘tgan tadbirda yangi 
tahrirdagi Konstitutsiyaning mazmun-mohiyati va ahamiyati 
haqida so‘z yuritildi.

rag‘batlantirilishi kafolatlab qo‘yildi. 
J u m l a d a n ,  7 9 - m o d d a d a  d a v l a t 
yoshlarning shaxsiy, siyosiy, iqtisodiy, 
ijtimoiy, madaniy, ekologik huquqlari 
himoya qilinishini ta’minlashi, ularning 
jamiyat va davlat hayotida faol ishtirok 
et ishin i  rag‘bat lant i r ishi  belg i lab 
qo‘yildi. 

— Bugun yurtimizda yangi tahrirdagi 
Konstitutsiya asosida yangi ijtimoiy-
siyosiy muhit shakllanmoqda, inson 
huquq va erkinliklarini himoya qilishning 
mutlaqo o‘ziga xos mexanizmlari 
hayotga tatbiq etilmoqda, — deydi 
Qonunchilik palatasi deputati Firdavs 
Sharipov. — Xususan, davlatning 
fuqaro larga bo ‘ lgan g ‘amxo‘ r l ig i 
y a n a d a  k u c h a y m o q d a ,  d a v l a t 
institutlarining faoliyati samaradorligi 
oshmoqda, inson huquqlari tubdan 
kengaymoqda. Konstitutsiyamizda 
yoshlar masalasiga alohida ustuvorlik 

berilgani, shubhasiz, mamlakatimizda 
salohiyatli, mamlakat ijtimoiy-siyosiy 
hayotining turli jabhalarida o‘z bilim va 
tafakkuri bilan xizmat qilishga tayyor 
bo‘lgan kelajak egalarining kamol 
topishiga yo‘l ochadi.

Konstitutsiyamizda yoshlarga oid 
qator normalar o‘z ifodasini topgani, 
alohida bir bobning oila, bolalar va 
yoshlar masalasiga bag‘ishlangani 
yurtimizda navqiron avlod huquqlarini 
himoya qil ishga qanchalik e’t ibor 
qaratilayotganini ko‘rsatishi tadbirda 
so‘z olgan yigit-qizlar tomonidan alohida 
qayd etildi.

— Davra suhbatida Qonunchilik 
palatasi  faol iyat i  b i lan yaqindan 
tanishish bilan birga, yangi tahrirdagi 
Konstitutsiyada o‘z aksini topgan normalar 
haqida ham kengroq ma’lumotga ega 
bo‘ldik, — dedi O‘zbekiston davlat jahon 
tillari universiteti qoshidagi akademik 
litsey o‘quvchisi Ozoda Abduvaliyeva. 
— O‘z navbatida, o‘zimizni qiziqtirgan 
savollarga deputatlardan batafsil javoblar 
oldik. Ayniqsa, Qonunchilik palatasida 
tashkil etilgan ko‘rgazmadan o‘rin olgan 
ko‘plab eksponatlar bizda katta taassurot 
qoldirdi.

Yakunda ishtirokchilar Oliy Majlis 
Qonunchil ik palatasi,  fraksiyalar, 
qo‘mitalar, shuningdek, kutubxona 
va  muzey  fao l i ya t i  b i l an 
tanishdi. 3

Buyuk mutafakkir olim Imom 
Buxoriyning “Ilmdan boshqa najot 
yo‘q” shiori ostida o‘tkazilgan 
nufuzli anjumandan ko‘zlangan 
maqsad turkiy xalqlar tarixini 
yanada chuqurroq o‘rganish, 
s i yos iy,  i q t i sod iy,  madan iy, 

Konferensiya

TURKIY ELLAR TARIXIGA 
ILMIY YONDASHUV

Poytaxtimizda Turkiy davlatlar tashkiloti, O‘zbekiston 
jurnalistika va ommaviy kommunikatsiyalar universiteti, Turkiy 
davlatlar geografik kengashi hamkorligida “Turkiy xalqlar 
tarixida Turkistonning o‘rni” mavzuida xalqaro konferensiya 
tashkil etildi. Unda O‘zbekiston, Turkiya, Ozarbayjon, 
Qozog‘iston, Qirg‘iziston va boshqa davlatlardan olimlar, 
siyosatshunoslar, oliy ta’lim muassasalari, shuningdek, xalqaro 
tashkilotlar va ekspert hamjamiyatlari vakillari, tadqiqotchilar 
hamda talabalar qatnashdi.

geogra f i k  r i vo j lan ish  yo ‘ l i n i 
tadqiq etish, bugungi avlodni 
milliy-madaniy o‘zlik, mushtarak 
qadriyatlar, birlik va qardoshlik 
g ‘oya la r i ga  sadoqa t  ruh ida 
t a r b i y a l a s h g a  h i s s a 
qo‘shishdan iborat.

Tadbirda Pokiston federal milliy 
meros va madaniyat vaziri Said 
Jamal Shah, shuningdek, ushbu 
mamlakatning O‘zbekistondagi 
sobiq elchilari, Islomobodda 
a k k r e d i t a t s i y a d a n  o ‘ t g a n 
d ip lomat i k  vako la txona la r 
rahbarlari, hamkor vazirlik va 

O‘zbekistonning Islomoboddagi elchixonasi 
tomonidan Pokiston milliy san’at kengashi bilan 
birgalikda tashkil etilgan ko‘rgazma mamlakatlarimiz 
o‘rtasidagi diplomatik munosabatlar o‘rnatilganining 
31 yilligiga bag‘ishlandi.

Tadbir

idoralar, ekspert-tahlil doiralar, 
san’at va madaniyat sohasi 
hamda OAV vakillari qatnashdi.

F o t o k o ‘ r g a z m a d a  i k k i 
t o m o n l a m a  o l i y  d a r a j a l i 
uchrashuvlarga oid suratlar, 
o‘zaro diplomatik munosabatlar 
o‘rnatish to‘g‘risidagi Protokol 

nusxasi (1992-yil 10-may), ikki 
mamlakat hududlarida joylashgan 
muqaddas qadamjolar, tarixiy 
obidalar, milliy o‘zbek liboslari 
va taomlariga bag‘ishlangan 
rasmlar va “O‘zbekiston madaniy 
merosi” kitob-to‘plami namoyish 
etilmoqda.

Madaniy tadbirning ochilish 
marosimidagi nutqida Federal 
milliy meros va madaniyat vaziri 
Said Jamal Shah Pokiston va 
O‘zbekistonni ko‘p asrlik madaniy 
aloqalar bog‘lab turishini, o‘z 
mamlakati  folklor adabiyoti 
O‘rta asrlardagi o‘zbek mumtoz 
a d a b i y o t i  t a ’ s i r i d a 
shakllanganini qayd etdi. 3

Joriy yil mamlakatimizning 
konstitutsiyaviy rivojlanishida 
g‘oyat muhim davr bo‘ldi, 
c h u n k i  O ‘ z b e k i s t o n 
Respublikasi Konstitutsiyasiga 
o‘zgartish va qo‘shimchalar 
kiritish bo‘yicha umumxalq 
referendumi o‘tkazildi. Va unda 
O‘zbekistonning yangilangan 
Konstitutsiyasi qabul qilindi. 
Aytish mumkinki, yangilangan 
Bosh qomusimiz xalqchil 
bo‘lib, undagi yangi normalar 
mamlakatimiz aholisining 
bevosita ishtirokida ishlab 
chiqilgan.

Asosiy Qonunimiz qabul 
qilingan kuni munosabati 
bi lan tashki l  et i layotgan 
bayram tadbir lar i  butun 
dunyo bo‘ylab O‘zbekiston 
fuqarolarini birlashtirishga 
xizmat qilmoqda va ularga 
bayramona xushkayf iyat 
ulashyapti.

Jumladan, Vengriyaning 
eng qadimiy oliy ta’lim 
m u a s s a s a l a r i d a n 
b i r i  — Etvyosh Loran 
universitetida O‘zbekiston 
K o n s t i t u t s i y a s i  q a b u l 
qi l inganining 31 yi l l igiga 
bag‘ishlab davra suhbati 

tashkil etildi. Vatandoshlar 
isht i rok ida bo‘ l ib  o ‘ tgan 
t a d b i r d a  y a n g i l a n g a n 
Konstitutsiyaga kir i t i lgan 
norma la rn ing  moh iya t i , 
s h u n i n g d e k ,  O ‘ z b e k i s
t o n d a  a h o l i  t u r m u s h 
darajasini yanada oshirish, 
huquq  va  e rk in l i k l a r i n i 
ta’minlash, barcha sohada 
o l ib  bor i layo tgan izch i l 
is lohot larning ahamiyat i 
haqida fikr almashildi.

Ta’kidlanganidek, amalga 
oshirilayotgan o‘zgarishlar, 
mamlaka tn ing  barqaror 
r ivoj lanishi,  shuningdek, 
aholi turmush darajasining 

Konstitutsiyaviy sud raisi 
M. Abdusalomov olib borgan 
ushbu majlisda O‘zbekiston 
Respublikasi Konstitutsiyasi va 
“O‘zbekiston Respublikasining 
K o n s t i t u t s i y a v i y  s u d i 
t o ‘ g ‘ r i s i d a ” g i  K o n s
titutsiyaviy Qonunga muvofiq 
Kons t i tu ts iyav iy  sudn ing 
mamlakatdagi konstitutsiyaviy 
qonuniylikning holati to‘g‘risidagi 
axboroti ko‘rib chiqildi.

Ta’kidlanganidek, joriy yil 
30-aprel kuni referendumda 
umumxalq ovozi bilan qabul 
q i l ingan yangi  tahr i rdag i 
O‘zbekiston Respubl ikasi 
Konstitutsiyasi davlat va jamiyat 
hayotini modernizatsiyalash va 
mamlakatda konstitutsiyaviy 
qonuniylik muhitini yanada 
m u s t a h k a m l a s h  u c h u n 
huquqiy asos bo‘ldi. Asosiy 
Qonun davlat organlarining 
faoliyatini demokratlashtirish, 
inson huquq va erkinliklari 
himoyasiga qaratilgan yangicha 
ko n s t i t u t s i yav i y -huquq i y 
sharoit yaratdi. Konstitutsiya 
fuqarolarning dunyoqarashi 
h a m d a  h u q u q i y  o n g i n i 
sezilarli darajada yuksaltirdi. 
Ayniqsa, uning to‘g‘r idan-
to‘g‘ri qo‘llaniladigan huquqiy 
hujjat sifatida qabul qilinishi 
natijasida kundalik hayotda 
Konstitutsiyaga murojaat etish 
imkoniyatining kengayishi, 
shuningdek, davlat organlari 
va mansabdor shaxslarning 
mas’uliyatini yanada oshirdi.

Raqamlarga to‘xtaladigan 
bo‘lsak, o‘tgan qisqa davrda 
umumiy yurisdiksiya sudlari 
tomonidan 21 mingdan ziyod 
jinoyat, ma’muriy, iqtisodiy 
hamda fuqaroviy ishlar bo‘yicha 
Konstitutsiya va uning moddalari 
to‘g‘ridan-to‘g‘ri qo‘llanilgan. 
Konstitutsiyaviy sud tomonidan 

O‘ZBEKISTON 
KONSTITUTSIYASI QABUL 

QILINGANINING
31 YILLIGI XORIJDA HAM 

NISHONLANMOQDA
8-dekabr arafasida xorijiy mamlakatlarda 

doimiy va vaqtincha yashayotgan, 
ta’lim olayotgan va mehnat qilayotgan 
yurtdoshlarimiz O‘zbekiston Konstitutsiyasi 
qabul qilingan kunni an’anaviy tarzda 
ko‘tarinki ruhda nishonlamoqda.

Biz va jahon

o‘sishi Yevropa davlatlari, 
jumladan, Vengriya tomonidan 
ham yuksak baholanmoqda. 
O ‘ z b e k i s t o n  y o s h l a r i 
Yevropaning eng nufuzl i 
universitetlarida ta’lim olishlari 
uchun keng imkoniyatlar 
yarati layotgani, ayniqsa, 
e’tiborga molik.

Tadbir ishtirokchilarining 
fikriga ko‘ra, ushbu omillarning 
barchas i  o ‘ zbek is ton l i k 
talabalarning istiqboliga, 
jumladan, mamlakatimizning 
yanada gullab-yashnashiga 
h i s s a  q o ‘ s h a  o l a d i g a n 
mutaxassislarni tayyorlash 
nuqtayi nazaridan muhim 
ahamiyatga ega. 

O‘zbekistonning Polshadagi 
e l c h i x o n a s i  t o m o n i d a n 
Vistula universitetida Bosh 
qomusimiz qabul qilingan 
kunga bag‘ishlangan davra 
suhbati o‘tkazildi.

Unda Polsha oliy o‘quv 
yurtlarida tahsil olayotgan 
v a  u s h b u  m a m l a k a t d a 
vaqtincha mehnat faoliyati 
bilan shug‘ullanayotgan faol 
yurtdoshlarimiz ishtirok etdi.

Tadbirda so‘zga chiqqan 
diplomatlar Konstitutsiya har 

bir mamlakat suvereniteti, 
uning davlatchil igi r ivoji, 
fuqarolarning turmush tarzi, 
jamiyatdagi o‘rnini belgilab 
berishi hamda mustaqil, erkin, 
tinch va farovon hayotning 
kafolati bo‘lib xizmat qilishini 
ta’kidladi.

Xususan, yangi tahrirdagi 
O‘zbekiston Konstitutsiyasida 
mamlakatimiz ilk bor ijtimoiy, 
dunyoviy, huquqiy davlat, 
inson, uning hayoti, erkinligi, 
sha’n i ,  qadr-q immat i  va 
boshqa daxlsiz huquqlari 
o l i y  q a d r i y a t  e k a n l i g i 
m u s t a h k a m l a b 
qo‘yilgani qayd etildi. 3

FUQAROLARNING 
KONSTITUTSIYAVIY 
ERKINLIKLARINI 
TA’MINLASH – 

DOLZARB MASALA
Kecha poytaxtimizda O‘zbekiston Respublikasi 

Konstitutsiyaviy sudining majlisi o‘tkazildi. Unda Oliy 
Majlis Senati va Qonunchilik palatasi, Hukumat, Oliy 
sud, Bosh prokuratura, Adliya vazirligi, nodavlat notijorat 
tashkilotlari, ta’lim va ilmiy tashkilotlar vakillari hamda 
Konstitutsiyaviy sud Ilmiy-maslahat kengashi a’zolari 
qatnashdi.

2022-2023-yillarda 119 qonun 
va 1384 ta boshqa normativ-
h u q u q i y  h u j j a t  b o ‘ y i c h a 
murojaatlar hamda huquqni 
qo‘llash amaliyoti o‘rganilganligi, 
Konstitutsiyaviy sud, birinchi 
navbatda, huquqiy normalarni 
qo‘llashning konstitutsiyaviy-
huquqiy masalalarini e’tiborga 
olishi aytib o‘tildi.

S h u  b i l a n  b i r g a , 
Konstitutsiyaviy sud Asosiy 
Qonun uning normalar in i 
to‘ laqonli  amalga oshir ish 
bo‘yicha davlat organlari oldiga 
keng ko‘lamli va mas’uliyatli 
vazifalar qo‘yishi va ayni paytda 
uni to‘g‘ridan-to‘g‘ri qo‘llash 
bilan bog‘liq ayrim masalalar 
ham mavjudligiga e’tibor qaratdi. 
Konst i tu ts iya ustuvor l ig i , 
inson hamda fuqarolarning 
konst i tutsiyaviy huquq va 
erkinliklarini ta’minlash, o‘z 
navbatida, qonuniylik hamda 
huquq ustuvorl igiga ta’sir 
etayotgan omillarni vakolatli 
davlat organlari tomonidan o‘z 
vaqtida aniqlash va tezkor chora 
ko‘rishni taqozo qiladi.

Shu  munosaba t  b i l an 
Konsti tutsiyaviy sud aholi 
murojaat lar ida ko‘ tar i lgan 
konstitutsiyaviy huquqlarni 
ta’minlash bilan bog‘liq bir qator 
masalalarga alohida e’tibor 
qaratdi.

X u s u s a n ,  b o l a 
huquqlari buzilishi holatlari 
kuzatilayotganligini inobatga 
olib, bolalarni turli ko‘rinishdagi 
zo ‘ ravonl ik lardan h imoya 
q i l i s h ,  b u  b o r a d a  o t a -
onalar, ta’lim muassasalari, 
boshqa mutasaddi idoralar 
mas’uliyatini oshirish, tegishli 
qonunchilik hujjatlarini yanada 
takomillashtirish maqsadga 
muvofiq ekani aytib 
o‘tildi.

Yig‘ilish

3

tug‘uruqxonalarda ko‘rsatiladigan tibbiy 
yordamning kafolatlangan hajmlari ro‘yxati 
belgilandi. Mazkur ro‘yxatga ko‘ra endilikda 
bemorlarga jami 520 ta tashxis, 28 ta 
diagnostik tekshiruv, 46 ta laborator tahlil, 
235 turdagi dori vositalari, 27 ta operativ davo 
hamda 76 ta tibbiy buyum davlat hisobidan 
bepul taqdim etiladi.

Yana bir hayotiy misol. Yaqin-yaqingacha 
ko‘pchilik fuqarolarimiz imtiyozli yo‘llanma 
(order) asosida davolanish uchun ne-ne 
qiyinchilikka duch kelardi. Yurtdoshlarimiz order 
olish uchun mutasaddi vazirliklar eshigi oldida 
kunlab, oylab navbatda turardi. Prezidentimiz 
tashabbusi va tegishli qarorlari bilan bularga 
chek qo‘yildi. Bunday amaliyotdan to‘liq voz 
kechilib, ehtiyojmand aholi uchun, respublika 
tibbiyot markazlarida xizmat ko‘rsatishning 
ochiq va shaffof, yangi tizimiga o‘tildi.

Bunda yo‘llanma axborot tizimida avtomatik 
tarzda shakllantiriladi va bu davlat yoki nodavlat 
tibbiyot tashkilotlarida tibbiy xizmatlar olish 
huquqini beradi. Yangi tartib bo‘yicha fuqarolar 
ixtisoslashgan tibbiy xizmatlarni, hatto nodavlat 
tibbiyot tashkilotlarida ham kafolatlangan paket 
doirasida bepul olish imkoniyati paydo bo‘ldi.

Tibbiy xizmatlarga kafolat bo‘lmasa, 
fuqarolarda ushbu sohaga ishonch susayadi. 
Shu ma’noda, mamlakatimizda sohaning ushbu 
yo‘nalishiga ham jiddiy e’tibor qaratilgan.

Umuman olganda, Prezidentimiz tibbiyot 
xodimlariga yo‘llagan bu yilgi bayram tabrigida 
ta’kidlaganidek, yangi O‘zbekistonda inson 
qadri va manfaatlarini ta’minlashni o‘z oldimizga 
ezgu maqsad qilib qo‘ygan ekanmiz, bu yo‘lda 
xalqimiz salomatligini mustahkamlash eng 
muhim vazifalarimizdan biri bo‘lishi tabiiydir.

Jumanazar OTAJONOV,
Oliy Majlis Qonunchilik palatasi 

deputati.

NUQTAI NAZAR

XALQ HOKIMIYATCHILIGINI 
MUSTAHKAMLASH YO‘LIDA

Ushbu jarayonlar ommaviy 
axborot vositalarida hamda 
ijt imoiy tarmoqlarda keng 

muhokama qilinib, qizg‘in bahs va 
munozaralarga sabab bo‘ldi.

Nati jada kel ib tushgan barcha 
takliflar ishchi guruh tomonidan chuqur 
o‘rganilib, umumlashtirildi, rivojlangan 
xorijiy davlatlarning sohaga oid tajribasi 
tahlil etilib, yagona qonun loyihasi 
ishlab chiqildi va Oliy Majlis Qonunchilik 
palatasiga kiritildi. “Xotin-qizlar va bolalar 
huquqlari, erkinliklari hamda qonuniy 
manfaatlarini ishonchli himoya qilish tizimi 
yanada takomillashtirilishi munosabati 
bilan O‘zbekiston Respublikasining 
ayrim qonun hujjatlariga o‘zgartish va 
qo‘shimchalar kiritish to‘g‘risida”gi qonun 
loyihasi Qonunchilik palatasida qabul 
qilinib, Senat tomonidan ma’qullandi 
hamda uni O‘zbekiston Respublikasi 
Prezidenti 2023-yil 11-aprelda imzolab, 
ijroga qaratildi.

Biz hozirgi kunda Oliy sud, Bosh 
prokuratura, Ichki ishlar vazirligi va 
boshqa huquqni muhofaza qiluvchi 
organlar bilan hamkorlikda mazkur 
qonunning so‘zsiz ijrosini ta’minlash, uni 
hayotga keng joriy etish borasida tizimli 
ishlarni amalga oshirmoqdamiz.

Shuningdek, Senat tomonidan 
O‘zbekiston Respublikasining “Oilaviy 
tadbirkorlik to‘g‘risida”gi Qonuniga 
oilaviy tadbirkorlik subyektlariga besh 
nafargacha (amalda uch nafargacha) 
doimiy xodimni ular bilan mehnat 
shartnomasini tuzgan holda yollash, 
bir oilaviy korxona ishtirokchisiga bir 
vaqtning o‘zida boshqa oilaviy korxona 
ishtirokchisi bo‘lish huquqini berish 
hamda ayrim tushunchalarni yanada 
aniqlashtirish yuzasidan bir qator takliflar 
berildi. Ushbu takliflar inobatga olingan 
tarzda ishlab chiqilgan qonun loyihasi 
Qonunchilik palatasida qabul qilinib, 
Senat tomonidan ma’qullandi.

Albatta, qonunga kiritiladigan ushbu 
yangiliklar mamlakatimizda oilaviy 
tadbirkorlikni rivojlantirish, ular tomonidan 
ishlab chiqarilayotgan mahsulotlar, 
xizmatlar hajmini va sifatini oshirish 
imkonini beradi. Qolaversa, bu bugungi 
kunda respublikamizda 67 mingdan ortiq 
oilaviy tadbirkorlik subyektlari faoliyat 
ko‘rsatayotganini e’tiborga olsak, yana 
minglab yangi ish o‘rinlari yaratiladi, 
degani.

Biz pastga tushib, mahalliy Kengashlar 
bilan birgalikda saylovchilarni ham 
keng jalb etgan holda ahol ining 
qonuniy talablarini o‘rganish, tegishli 
qonunchilik takliflarini shakllantirish, 
ularni qonunchilik tashabbusi tartibida 
Qonunchilik palatasiga kiritish borasidagi 
ishlarimizni izchil davom ettirmoqdamiz.

Ma’lumki, qonun ijodkorligi o‘ziga xos 
murakkab usul va vositalar majmuini 
talab etadigan, jamiyatda huquq normalari 
bilan tartibga solishga bo‘lgan ehtiyojni 
aniqlashdan to tegishli normativ-huquqiy 
hujjat kuchga kirib, uning ijrosi monitoringini 

amalga oshirishgacha bo‘lgan murakkab 
jarayonni o‘z ichiga oladi. Mana shu 
talablardan kelib chiqqan holda bugungi 
kunda olib borilayotgan izchil islohotlar 
natijasida yangi qonunlarni ishlab 
chiqish yoki amaldagilariga o‘zgartirish 
va qo‘shimchalar kiritish jarayonlarida 
Senat bevosita ishtirok etib kelmoqda. 
Agar taqqoslaydigan bo‘lsak, Senatning 
2015 — 2019-yillarda qonunlar va boshqa 
masalalar muhokamasiga bag‘ishlangan 
25 ta yalpi majlisi o‘tkazilib, ularda 494 
ta masala, shundan 226 ta qonun ko‘rib 
chiqilgan bo‘lsa, 2020 — 2022-yillarning 
o‘zida jami 36 ta yalpi majlis o‘tkazilgan. 
Ularda 540 dan ortiq masalalar, jumladan, 
239 ta qonun ko‘rib chiqilgan. E’tiborli jihat 
shuki, ayrim normalarining O‘zbekiston 
Respublikasi Konstitutsiyasi va amaldagi 
qonunlarga zidligi, takomillashtirish 
zaruriyati bo‘lganligi sababli 18 ta qonun 
rad etilgan.

Biz yaxshi anglaymizki, yangilangan 
Konstitutsiyani izchil hayotga tatbiq 
etish, kiritilayotgan har bir o‘zgartirish 
yoki qo‘shimchaning so‘zsiz ishlashini 
ta’minlash pishiq-puxta tayyorlangan, 
o‘zining aniq ijro mexanizmiga ega 
bo‘lgan qonunlar orqali amalga oshiriladi. 
Shu ma’noda aytish mumkinki, qonunlarni 
ishlab chiqishda barcha ishtirokchi 
subyektlar birdek mas’uliyatni his etishi 
bu borada hal qiluvchi ahamiyatga ega. 
Davlatimiz rahbari Yangi O‘zbekistonning 
taraqqiyot strategiyasida bu borada 
amalga oshirishimiz zarur bo‘lgan 
vazifalarni aniq ko‘rsatib berdi. 

Jumladan:
  har  b i r  qonun loy ihas i 

yuzasidan fikr va takliflarni quyidan 
— fuqarolardan, joylardagi xalq 
deputatlari Kengashlaridan olish 
tartibini keng joriy etish, qonunlarni 
qabul qilish jarayonida ularni aholi 
o‘rtasida har tomonlama muhokama 
qilish tizimidan samarali foydalanish;
 qonunlar muhokamasiga keng 

xalq ommasini jalb qilish maqsadida 
jarayonga zamonaviy axborot-
kommunikatsiya texnologiyalarini joriy 
etish, jumladan, internet tarmog‘ida 
maxsus “maydon”lar yaratish;
 qonun ijodkorligi bo‘yicha 

muayyan davrga mo‘ljallangan milliy 
faoliyat dasturini qabul qilish, uni ishlab 
chiqish jarayonida mamlakatimizning 
keyingi rivojlanish bosqichida qaysi 
qonun yoki qanday hujjatlarga ehtiyoj 
ko‘proqligini aniqlash va parlament 
o‘z faoliyatini ana shularni e’tiborga 
olgan holda rejalashtirishi lozimligi 
belgilandi.

Oxirgi yillarda qonun ijodkorligi 
sifatini oshirish maqsadida joriy etilgan 
yangiliklardan yana biri — me’yoriy-
huquqiy hujjatlarni ishlab chiqishda 
ularni korrupsiyaga qarshi va gender-
huquqiy ekspertiza o‘tkazishning yo‘lga 
qo‘yilganidir. Shu yilning 30-noyabr 

kuni Toshkentda yuqori saviyada bo‘lib 
o‘tgan Barqaror rivojlanish maqsadlarini 
amalga oshirishda parlamentlararo 
hamkorlik bo‘yicha II global forumda 
ham bu tajriba ko‘pchilik tomonidan e’tirof 
etildi. Shuningdek, Barqaror rivojlanish 
maqsadlarini bajarish nuqtayi nazaridan 
ham huquqiy ekspertizani yo‘lga qo‘yish 
maqsadga muvofiqligi ta’kidlandi.

Bugungi kunda yurtimizni ijtimoiy-
iqtisodiy rivojlantirishning ustuvor 
yo‘nalishlarini, umume’tirofdagi xalqaro 
standartlar hamda O‘zbekistonning inson 
huquqlari sohasidagi majburiyatlarini, 
shuningdek, BMTning ustav organlari 
va shartnomaviy qo‘mitalar in ing 
tavsiyalarini hisobga olgan holda milliy 
qonunchiligimizni takomillashtirib borish 
ishlari jadal davom etmoqda. So‘nggi 
bir necha yil ichida “tartibga soluvchi 
gilyotina” usuli bilan o‘z ahamiyatini 
yo‘qotgan 4 mingdan ortiq hujjatlar bekor 
qilindi. Natijada amaldagi qonunchilik 
10 foizga qisqartirildi. Qonun hujjatlari 
faol kodifikatsiyalandi. Misol sifatida 
aytadigan bo‘lsak, 3 ta qonun va 50 dan 
ortiq qonunosti hujjatlarini birlashtirgan 
“Investitsiyalar va investitsiya faoliyati 
to‘g‘risida”, “Litsenziyalash, ruxsat 
berish va xabardor qilish tartib-taomillari 
to‘g‘risida”gi qonunlar imzolandi. Albatta, 
qonunlarni takomillashtirishdagi bunday 
yondashuv qonunchilikdagi mavjud 
ziddiyat va qarama-qarshiliklarning oldini 
olishga xizmat qiladi, ularning to‘liq va bir 
xilda ijro etilishini ta’minlaydi.

Ma’lumki, jamiyatda huquqiy ong va 
huquqiy madaniyatni oshirish qonun 
ustuvorligini ta’minlash va qonunchilikni 
mustahkamlashning muhim shartlaridan 
biridir. Yaqinda “Ijtimoiy fikr” respublika 
jamoatchilik fikrini o‘rganish markazi 
tomonidan o‘tkazilgan sotsiologik 
tadqiqotda aholining huquqiy savodxonlik 
va huquqiy madaniyati darajasi so‘nggi 
yillarda sezilarli ravishda oshgani qayd 
etilgan. Bu nimadan dalolat? Albatta, 
yurtdoshlarimiz mustaqil Vatanda erkin 
va ozod bo‘lib yashash nimaligini o‘z 
hayotida, amalda ko‘rmoqda, inson qadri 
ulug‘lanayotganini qalbdan his qilmoqda.

Mamlakatimizda yangi tahrirdagi 
Bosh qomusimiz asosida jamiyatni 
demokratik o‘zgartirish, yangi siyosiy-
huquqiy tizimni shakllantirish hamda 
qonun ustuvorligini ta’minlash jarayonlari 
faol davom etayotgan bir davrda mazkur 
yo‘nalishdagi ma’naviy-ma’rifiy ishlar 
samaradorligini yanada oshirish dolzarb 
vazifamizdir. Shu o‘rinda, Senatning har 
bir yalpi majlisidan so‘ng, senatorlarimiz 
o‘zlari saylangan hududlarga chiqib 
mahallalar, muassasa va ishlab chiqarish 
korxonalari jamoalari o‘rtasida qabul 
qilinayotgan qonunlar mazmun-mohiyatini 
tushuntirish ishlarini olib borayotganini 
aytib o‘tish mumkin.

Ma’lumki, mamlakatimizda barcha 
sohada o l ib  bor i layo tgan keng 
ko‘lamli islohotlar, jamiyat va davlat 
boshqaruvi tizimida turli munosabatlar 

yangilanib borishi va zamon taraqqiyoti 
Konst i tutsiyamizni  bugungi davr 
voqeligiga, fundamental yangilanish 
jarayonlariga moslashtirish zaruratini 
yuzaga keltirdi. Hozir yangilangan 
Konstitutsiya asosida hokimiyat vakolatlari 
bo‘linishi, ular o‘rtasida o‘zaro tiyib turish 
va manfaatlar muvozanatini saqlash 
prinsiplarini izchil amalga oshirish, 
xalq hokimiyatini, parlamentarizmni 
har  tomonlama r ivoj lant i r ish va 
mustahkamlash, siyosiy partiyalar rolini 
kuchaytirishga qaratilgan islohotlar 
sifat jihatdan yangi bosqichda davom 
ettirilmoqda.

Yangi tahrirdagi Konstitutsiyaga 
muvofiq hokimlar va mahalliy Kengashlar 
vakolatlarini ajratish nazarda tutildi. 
Ya’ni viloyat, tuman va shahar hokimi 
lavozimini egallab turgan shaxs bir 
vaqtning o‘zida Kengash raisi lavozimini 
egallashi mumkin bo‘lmaydi.

Bu jarayon Toshkent shahri va 
viloyatlar miqyosida 2024-yildan, 
tuman va shaharlarda esa 2026-yildan 
boshlanishi belgilangan. Bu, birinchidan, 
hok im l i k l a rn i ng  mas ’u l i ya t i  va 
javobgarligini oshiradi. Ikkinchidan, 
hokimliklar va mahalliy Kengashlarning 
vazifalari takrorlanishiga barham 
beradi. Uchinchidan, mahalliy vakillik 
organlarining xalq nomidan muhim 
siyosiy qarorlarni mustaqil qabul qilib, 
ijro hokimiyati organlari ustidan ta’sirchan 
Kengash va deputatlik nazoratini o‘rnatish 
imkonini beradi. Bunday yangi yondashuv 
natijasida hokimiyatlar bo‘linishi prinsipi 
mahalliy darajada ham to‘laqonli tarzda 
tatbiq etiladi.

Ochig‘ini aytish kerak, avvallari mahalliy 
Kengashlar deputatlari majlislarda 
nomiga qatnashib, qo‘l ko‘tarib, chapak 
chalib chiqib ketardi. So‘nggi yillarda 
Prezidentimiz hududlarni rivojlantirish 
borasidagi dasturlar ijrosini nazorat qilish, 
aholi muammolarini dadil ko‘tarib chiqish 
hamda ularning hal etilishida mahalliy 
Kengashlar faoliyati ta’sirchanligini, 
samaradorligini oshirish borasida qator 
tashabbuslarni ilgari surib kelmoqda. 

Jumladan, Senat mahalliy Kengashlar 
ishini rivojlantirish va muvofiqlashtirib 
borishda ularga yaqindan ko‘mak 
bera boshladi. Ularda doimiy asosda 
faoliyat yurituvchi kotibiyatlar tashkil 
etildi va Senat Kengashi qarori bilan 
xalq deputatlari viloyat, tuman, shahar 
Kengashi kotibiyatining namunaviy 
tuzilmasi hamda nizomi tasdiqlandi. 

Mahalliy Kengashlarda kotibiyat 
mudiri lavozimiga deputatlar orasidan 
mas’uliyatli, tajribali, jamoatchilik 
orasida obro‘-e’tiborga ega nomzodlar 
saylandi, kotibiyat mutaxassisi lavozimiga 
sohani yaxshi tushunadigan, yetarlicha 
tajribaga ega, tashabbuskor kadrlar jalb 
etildi. Mahalliy Kengashlar faoliyatini 
raqamlashtir ish maqsadida sinov 
tariqasida “kengash.gov.uz” platformasi 
ishga tushirildi. 

Mahalliy Kengashlar huzuridagi 

doimiy komissiyalar tarkibi qayta ko‘rib 
chiqildi va ular faoliyati Senat qo‘mitalari 
yo‘nalishiga mos tarzda tubdan qayta 
tashkil etildi. Hozir har bir qo‘mita raisi 
o‘z yo‘nalishidan kelib chiqqan holda 
doimiy komissiyalar bilan birgalikda 
hududlarni ijtimoiy-iqtisodiy rivojlantirish 
dasturlarining bajarilishini o‘rganib, 
mavjud muammo va kamchiliklarning 
joylardagi ijro hokimiyati tomonidan 
hal etilishiga erishib kelmoqda. Ayrim 
ijtimoiy jihatdan muhim sanalgan o‘tkir 
muammolar Senatning yalpi majlislarida 
mutasaddilar ishtirokida muhokama 
qilinib, ularni hal etish yuzasidan tegishli 
qarorlar qabul qilinmoqda.

Shuningdek, Senat Raisi tomonidan 
uch oyda, qo‘mita raislari tomonidan har 
chorakda mahalliy Kengashlar kotibiyati 
xodimlari, doimiy komissiya a’zolari 
hamda deputatlarning malakasini oshirib 
borish maqsadida o‘quv-seminarlar 
uyushtirish yo‘lga qo‘yildi. Shu kungacha 
o‘tkazilgan 50 dan ortiq mana shunday 
o‘qishlarda deputatlarning huquqiy-
siyosiy, ijtimoiy-iqtisodiy bilimlari boyitildi, 
ularning o‘z faoliyatini samarali tashkil 
etish borasidagi ko‘nikmalari rivojlantirildi. 
Mahall iy Kengashlar kotibiyatlari 
faoliyatini to‘g‘ri va samarali yo‘lga qo‘yish 
maqsadida tegishli uslubiy qo‘llanmalar 
ishlab chiqildi.

U m u m a n  o l g a n d a ,  a m a l g a 
oshirilayotgan bu kabi amaliy ishlar 
natijasida so‘nggi yillarda mahalliy 
Kengashlar faoliyati sezilarli darajada 
jonlandi. Senatning mahalliy vakillik 
organlari faoliyatiga ko‘maklashish 
bilan bog‘liq vakolatning endilikda Bosh 
qomusimizda mustahkamlab qo‘yilishi 
parlament yuqori palatasining hududlar 
manfaatini ifoda etadigan organ sifatidagi 
hamkorlik ishlarini yangi bosqichga olib 
chiqishiga keng imkoniyat yaratadi.

Shundan kelib chiqqan holda Senat 
Kengashining tegishli qarori bilan 
yuqori palata devoni tarkibida Hududiy 
vakillik organlari faoliyatini o‘rganish 
markazi ochildi. Bundan ko‘zlangan 
asosiy maqsad mahalliy Kengashlar 
faoliyatini tashkil etishga tizimli, maqsadli 
va kompleks yondashuvni yo‘lga qo‘yish, 
ularni jarayonga faol jalb qilishdan 
iboratdir. 

Jumladan, markaz faoliyatining asosiy 
yo‘nalishlari sifatida mahalliy Kengashlarga 

huquqiy, axborot-tahliliy hamda ilmiy-uslubiy 
jihatdan ko‘maklashish, ularning norma 
ijodkorligiga doir faoliyatini monitoringdan 
o‘tkazib borish va zarur tavsiyalarni ishlab 
chiqish, ularni yangi qabul qilinayotgan 
qonun hujjatlaridan doimiy xabardor etib 
borish maqsadida muntazam o‘quvlar 
uyushtirish kabi muhim vazifalar belgilab 
olindi.

Biz so‘nggi paytlarda parlament 
nazoratini yo‘lga qo‘yish borasidagi 
ish uslubimizni tubdan o‘zgartirdik. 
Ijro hokimiyati vakillari bilan birgalikda 
mavjud muammoli masalalarga kompleks 
yondashuv asosida iloji boricha ularni 
joyida hal etish yoki bu borada aniq 
natijaga qaratilgan chora-tadbirlarni 
belgilash va ularning bajaril ishini 
nazoratga olishga erishmoqdamiz.

Joriy yilning sentabr-oktabr oylarida 
Senat a’zolari, mahalliy Kengashlar 
deputatlari, yuqori palata devoni 
xodimlaridan iborat ishchi guruhlar 
Andijon, Namangan va Farg‘ona 
viloyatlarini ijtimoiy-iqtisodiy rivojlantirish 
bo‘yicha dasturlar hamda Prezidentimiz 
tashrifi davomida berilgan vazifalar ijrosi 
holatini o‘rgandi. Senat Kengashining 
joylarda o‘tkazilgan sayyor majlislarida 
mas’ul vazirlik va idoralar vakillari, 
viloyat va tumanlar rahbarlari ishtirokida 
o‘rganishlar natijalari ko‘rib chiqildi.

Shuningdek, Surxondaryo, Xorazm, 
Qashqadaryo va Buxoro viloyatlarida 
tashkil etilgan chuqur tahliliy o‘rganishlar 
natijalari Senat yalpi majlislari va Kengash 
yig‘ilishlarida jiddiy muhokama qilindi.

Jumladan, hududlarni ijtimoiy-iqtisodiy 
rivojlantirish, ularning investitsiya va 
eksport salohiyatini oshirish bo‘yicha 
yo‘l qo‘yilgan kamchiliklar va mutasaddi 
rahbarlarning bu boradagi shaxsiy 
mas’uliyati tanqidiy ko‘rib chiqildi. 
Xususan, belgilangan makroiqtisodiy 
ko‘rsatkichlarga to‘liq erishilmasdan 
qolayotgani, oilaviy tadbirkorlik dasturlari 
doirasida ajratilgan mablag‘lardan 
foydalanish talab darajasida emasligi, 
sanoa t  zona la r ida  in f ra tuz i lma 
obyektlarining quri l ishi yakuniga 
yetkazilmaganligi sababli ularni to‘liq 
quvvatda ishlatish imkoni bo‘lmayotganligi 
kabi muammolarni hal etish bo‘yicha 
manzilli dasturlar ishlab chiqish va 
ularning bajarilishini nazoratga olish 
yuzasidan Senat qarorlari qabul qilindi.

So‘nggi yillarda mamlakatimizda xalqimiz hayotini tubdan yangilash, 
jamiyatimizning yangi, demokratik qiyofasini yaratishga qaratilgan islohotlar 
ko‘lami borgan sayin kengayib, izchil davom etmoqda. Bularning barchasi inson 
manfaatlari, haq-huquqlari va erkinliklarini ta’minlashga qaratilgani, avvalo, 
xalqimiz, qolaversa, dunyo hamjamiyatining e’tirofiga sabab bo‘lmoqda.

Albatta, yangi tahrirdagi Konstitutsiyamizni jamiyat va davlat hayotining 
barcha jabhasiga tatbiq qilish, ijro organlari faoliyatini shu asosda tashkil 
etishni ta’minlash, yurtdoshlarimizning qalbida “Yangi O‘zbekiston 
Konstitutsiyasi — mening Konstitutsiyam” degan faxr-iftixorni yanada 
yuksaltirish, albatta, bunday yangilanishlarni ular, avvalo, kundalik 
hayotlarida his etishiga erishish borasida biz, xalq vakillari zimmasida juda 
zalvarli vazifalar turibdi. Ularni amalga oshirish uchun har qachongidan ko‘ra 
faollik, mas’uliyat va fidoyilik bilan mehnat qilishimiz talab etiladi.

Odam issiq jon, bir joyingiz og‘risa, 
ko‘zingizga hech nima ko‘rinmaydi, xursandchilik 
ham tatimaydi. Shu bois har bir inson o‘z 
salomatligini birinchi o‘ringa qo‘yadi. Sog‘lig‘i 
muhofazasi uchun mamlakatda qanday shart-
sharoit, imkoniyat va imtiyozlar yaratilgan 
bo‘lsa, ulardan foydalanishga intiladi. Bu tabiiy 
hol, albatta.

O‘z navbatida, davlat esa fuqarolarning 
salomatligini saqlash bo‘yicha barcha chorani 
ko‘radi. “Inson qadri” tamoyili asosida xalqimiz 
sog‘lig‘ini muhofaza qilish masalasi yangi 
O‘zbekiston siyosatining ustuvor yo‘nalishlaridan 
biriga aylangan.

Keyingi yillarda sog‘liqni saqlash tizimini 
tubdan takomil lashtir ish, t ibbiy xizmat 
ko‘rsatish sifati hamda samaradorligini 
oshirish, malakali tibbiy kadrlarni tayyorlash, 
kasalliklarni profilaktika qilish va barvaqt 
aniqlash, sohaga yangi boshqaruv mezonlarini, 
zamonaviy texnologiya hamda davolash 
usullarini keng joriy qilish borasida tizimli 
ishlar olib borilmoqda. Bunda tabiiyki, sohaga 
oid huquqiy hujjatlar muhim dasturilamal bo‘lib 
xizmat qilayotir.

Avvalo, yangi tahrirdagi Konstitutsiyamizda 
har kim sog‘lig‘ini saqlash va malakali tibbiy 
xizmatdan foydalanish huquqiga egaligi, 
ayniqsa, mamlakatimiz fuqarolari tibbiy 
yordamning kafolatlangan hajmini qonunda 
belgilangan tartibda davlat hisobidan olishga 
haqli ekanligi ham qat’iy mustahkamlab 
qo‘yildiki, bu aholi o‘rtasida sog‘lom muhitni 
shakllantirishga katta hissa qo‘shyapti.

Shu o‘rinda quyidagi raqamga e’tibor 

SOG‘LOM MILLAT MISLSIZ 
ISHLARGA QODIR

Oltita bo‘lim, yigirma yettita bob, 
155 moddadan iborat bo‘lgan yangi 
tahrirdagi Bosh qomusimiz oldingi 
Konstitutsiyaga nisbatan qariyb 65 
foizga yangilandi. 

Ayniqsa, Asosiy Qonunimizda 
iqtisodiy, ijtimoiy, madaniy-ma’naviy 
hayotimizning turli sohalarida keyingi 
yillarda amalga oshirilayotgan keng 
ko‘lamli islohotlarni izchil davom ettirish 
bo‘yicha strategik maqsadlar o‘z 
ifodasini topgani e’tiborga molik. 
Binobarin, uning birinchi moddasida 
O‘zbekiston — suveren, demokratik, 
huquqiy, ijtimoiy va dunyoviy davlat, 
deb qat’iy belgilab qo‘yilgani tarixiy 
ahamiyatga ega bo‘ldi. Shu ma’noda, 
yangi tahrirdagi Konstitutsiyamizni 
mamlakatimizning yaqin va uzoq 
istiqboldagi barqaror taraqqiyoti 
hamda xalqimiz farovon hayotining 
mustahkam huquqiy asosi va ishonchli 
kafolati bo‘ldi, desak, mubolag‘a emas.

Har bir demokratik davlatning 
konst i tutsiyaviy asosini  inson 
huquq va erk in l i k la r i  tashk i l 
qiladi. Konstitutsiyaga kiritilgan 
normalarning yarmidan ko‘pi inson 
huquq va erkinliklarini himoya 
qilish kafolatlarini kuchaytirish va 
mexanizmlarini mustahkamlashga 
qaratilgani, ayniqsa, davlatning 
xalqimiz oldidagi majburiyati uch 

qaratsak: 2016 — 2022-yil larda Davlat 
budjetidan sog‘liqni saqlash tizimi uchun 
ajratilayotgan mablag‘lar qariyb 4 barobar 
oshgan. Shifoxonalar va tez tibbiy yordam 
punktlarini dori-darmon, tibbiyot buyumlari 
bilan ta’minlashga ajratilayotgan mablag‘lar 12 
barobar ko‘paytirilgan.

Birgina shu yilning o‘zida joylarda 22 ta 
oilaviy poliklinika, 93 ta oilaviy shifokor punkti 
va 394 ta mahalla tibbiyot punkti tashkil etildi. 
Tibbiy xizmatlar aholiga yaqinlashtirildi. 

Tan ol ish kerak, avvallari murakkab 
operatsiyalar uchun chet elga bormay iloj 
bo‘lmasdi. Bu borada ham muammolar yig‘ilib 
qolgandi. Jumladan, yurak jarrohligi haqida ham 
xuddi shunday fikrni aytish mumkin. Ayniqsa, 
bolalardagi kardiojarrohlik amaliyotlari to‘g‘risida 
alohida to‘xtalish joiz. Bundan 8-9 yil oldin biz 
yiliga 300 ta bolaning (bu kuniga bitta boladan 
to‘g‘ri keladi) yuragida amaliyot bajara olardik. 
Buyam faqat Toshkent shahrida, akademik V. 
Vohidov nomidagi Respublika ixtisoslashtirilgan 
xirurgiya ilmiy-amaliy tibbiyot markazida amalga 
oshirilardi. Bugunga kelib esa 2,5 mingta yurak 
jarrohligi nafaqat Toshkent shahrida, hatto 
viloyatlardagi tibbiyot muassasalarida ham 
bajarilyapti. 

Yurtimizda shu vaqtga qadar bemorlarga 
qaysi  t ibbiy xizmat bepul ko‘rsat i ladi , 
qanday dorilar tekin beriladi, degan savollar 
oydinlashtirilmagan edi. Keyingi yillarda 
bu yo‘nalishda ham talay ishlar olib borildi. 
Oilaviy shifokor punktlari, oilaviy poliklinikalar, 
ko ‘p tarmoql i  markaziy  pol ik l in ika lar, 
tuman (shahar) markaziy shifoxonalari va 

“Har kim sog‘lig‘ini saqlash va malakali tibbiy xizmatdan foydalanish 
huquqiga ega”.  

O‘zbekiston Respublikasi Konstitutsiyasining 48-moddasidan.

BARQAROR TARAQQIYOT VA 
FAROVONLIK ASOSI

barobar oshgani diqqatga sazovor. 
Ilgari sudlanganlik fakti nafaqat 

bir shaxs, ya’ni sudlangan fuqaroga, 
balki uning oila a’zolari, qarindoshlari 
hayotiga salbiy ta’sir ko‘rsatardi. 
Shu sababl i  yangi  tahr i rdagi 
Konst i tutsiyamizda shaxsning 
sud langan i  va  bundan ke l ib 
chiqadigan huquqiy oqibatlar uning 
qarindoshlari huquqlarini cheklash 
uchun asos bo‘lmasligi qat’iy belgilab 
qo‘yilgani ayni muddao bo‘ldi. 

Aytish joizki, bugun yurtimizda 
yangi tahrirdagi Konst i tutsiya 
asosida yangi ijtimoiy-siyosiy muhit 
shakllanmoqda, inson huquq va 
erkinliklarini himoya qil ishning 
mutlaqo o‘ziga xos mexanizmlari 
hayotga tatbiq etilmoqda. Eng muhimi, 
davlatning fuqarolarga bo‘lgan 
g‘amxo‘rligi yanada kuchaymoqda, 
davlat insti tut larining faol iyati 
samaradorligi oshmoqda, inson 
huquqlari tubdan kengaymoqda.

Prez ident im iz  ta ’b i r i  b i lan 
aytganda, “inson qadri” biz uchun 
qandaydir mavhum, balandparvoz 
tushuncha emas. Inson qadri, 
deganda, b iz avvalo,  har b i r 
fuqaroning tinch va xavfsiz xayot 
kechirishini, uning fundamental 
huquq va erkinliklarini ta’minlashni 
nazarda tutamiz”.

Umuman,  yang i  tahr i rdag i 
Konstitutsiyada barchaning — bir 
tomondan davlat va uning organlari 
tizimi, ikkinchi tomondan, inson, 
fuqaro va jamiyatning huquq va 
majburiyatlari aniq va lo‘nda qilib 
belgilab berildi. Masalan, yangi 
t ah r i r dag i  Kons t i t u t s i yan ing 
21-moddasida “Har bir inson o‘z 
shaxsini erkin kamol toptir ish 
huquq iga  ega .  Hech  k imga 
uning rozil igisiz qonunchil ikda 
b e l g i l a n m a g a n  m a j b u r i y a t 
yuklatilishi mumkin emas. Inson 
o‘z huquq va erkinliklarini amalga 
oshirishda boshqa shaxslarning, 
jamiyat hamda davlatning huquqlari, 
erkinliklari va qonuniy manfaatlariga 
putur yetkazmasligi shart”, deb 
mustahkamlab qo‘yildi.

Konstitutsiyamizning oliy yuridik 
kuchga ega bo‘lib, to‘g‘ridan-to‘g‘ri 
amal qi l ishi  va mamlakatning 
butun hududida qo‘llanishi huquqiy 
dav la tn ing muhim va asos iy 
ko‘rinishlaridan biri. Konstitutsiya 
normalarining to‘g‘r idan-to‘g‘r i 
ishlashi, shubhasiz, konstitutsiyaviy 
islohotlarning muhim va dolzarb 
ekanidan dalolat beradi.

Muxtasar aytganda, Asosiy 
Qonunimiz yangi O‘zbekistonning o‘z 
oldiga qo‘ygan ustuvor maqsadlarini 
amalga oshirish, jamiyatni yanada 
taraqqiy ettirish, fuqarolarning 
erkinliklari, huquqlari va qonuniy 
manfaatlari to‘laqonli ta’minlanishida 
muhim huquqiy asos bo‘lib xizmat 
qilmoqda.

Akshagul TULEGENOVA,
Oliy Majlis Qonunchilik 

palatasi deputati.

Shu yil 30-aprel kuni xalqimiz o‘zining siyosiy irodasini, 

birdamligini, jipsligini yana bir bor namoyish etib, o‘z xohish-

istagining natijasi sifatida yangi tahrirdagi Konstitutsiyani 

qabul qildi. Davlatimizdan va uning timsolida davlat 

hokimiyati organlaridan xalq manfaati yo‘lida xizmat qilish 

uchun qay darajada va uslubda ishlash kerakligini ham 

ko‘rsatib berdi.

Poytaxtimizning Yashnobod tumanidagi 
67-maktabning 5-sinf o‘quvchilari  quyi 
palatada bo‘lib, O‘zbekiston Respublikasi 
Konst i tu ts iyasin ing yarat i l ish tar ix iga 
bag‘ishlangan arxiv hujjatlari ko‘rgazmasi bilan 
yaqindan tanishdi.

O‘quvchilarga dastlab yangi tahrirdagi 
Konstitutsiya, undagi normalarning har bir 
inson hayotidagi ahamiyati haqida tushunchalar 
berildi. Bolalarning konstitutsiyaviy huquq va 
erkinliklari kafolatlari, bugungi kunda ushbu 
yo‘nalishda amalga oshirilayotgan islohotlar 
natijalari, yosh avlod manfaatlari ustuvor 
ahamiyatga egaligi, Bolalar ombudsmanining 
faoliyati haqida atroflicha ma’lumot berildi. 

— Qonunchilik palatasida uyushtirilgan 
ko‘rgazmada ishtirok etgan o‘quvchilarimning 

ISLOMOBODDA «O‘ZBEKISTON – POKISTON: 
MUSHTARAK MADANIY MEROS» 

FOTOKO‘RGAZMASI OCHILDI
—  B u g u n 

I s l o m o b o d d a 
P o k i s t o n  v a 

O‘zbekiston o‘rtasidagi 
diplomatik munosabatlar 
o ‘ r n a t i l g a n i n i n g  3 1 
yill igiga bag‘ishlangan 
m a d a n i y  t a d b i r n i 
o ‘ t k a z y a p m i z .  L e k i n 
xalqlarimiz o‘rtasidagi 
aloqalarning ildizi ming yillarga borib taqaladi, 
— dedi Said Jamal Shah. — Buyuk Ipak 
yo‘li orqali savdo bilan bir qatorda adabiyot, 
musiqa, me’morchilik va san’atning boshqa 
yo‘nal ishlar ida faol almashinuvlar ol ib 
borilgan. Bugungi ko‘rgazmada ana shu 
aloqalarning kichik bir qismiga oid suratlar 
o‘rin olgan. Pokiston jamoatchiligi, ayni 
chog‘da, temuriylar va boburiylar qoldirgan 
tar ix iy -madaniy  merosn i  ham yuksak 
qadrlaydi. Bundan tashqari, Pokiston hukumati 
O‘zbekiston Prezidentining mintaqalarimiz 
o‘rtasidagi bog‘liqlik tashabbusini katta 
ishtiyoq bilan qo‘llab-quvvatlaydi. Markaziy va 
Janubiy Osiyo o‘rtasida iqtisodiy hamkorlik va 
o‘zaro savdoni kengaytirish, yangi transport 
yo‘laklarni yaratish, madaniy aloqalar va 
xalq diplomatiyasini rivojlantirish borasidagi 
loyihalar do‘stona munosabatlarimizning 
to‘rtinchi o‘n yilligini mazmunan boyitishiga 
aminmiz.

P o k i s t o n  m i l l i y 
s a n ’ a t  k e n g a s h i 
direktori Ayub Jamali 
o ‘z chiq ishida ikk i 
mamlakat o‘rtasidagi 
barcha yo‘nalishdagi 
a l oqa la r  madan i y 
yaqinlikka asoslanishini ta’kidladi.

— O‘zbekiston elchixonasi bilan birgalikda 
xalqlarimiz o‘rtasidagi yaqinlikni Pokiston 

YANGI IMKONIYAT VA HUQUQLAR
Oliy Majlis 

Qonunchilik palatasida 
O‘zbekiston “Milliy 
tiklanish” demokratik 
partiyasi fraksiyasi 
hamda Parlament 
tadqiqotlari instituti 
hamkorligida 
“Yangi tahrirdagi 
Konstitutsiyada 
yangi imkoniyatlar va 
huquqlar” mavzuida 
davra suhbati bo‘lib 
o‘tdi.
Ta’kidlanganidek, “Inson 

qadri uchun” tamoyili asosida 
qabul qilingan yangi tahrirdagi 
Konstitutsiya yurtimizda yangi 
rivojlanish davrini boshlab 
berdi .  Shu bi lan b i rga, 
yangi O‘zbekiston islohotlari 
samaradorligini ta’minlash, 
xalqimiz farovonligini oshirish 
va bu borada belgilangan 
vazifalar ijrosini uddalashda 
d a s t u r i l a m a l  v a z i f a n i 
o‘tamoqda. 

S h u  k u n g a  q a d a r 
normativ-huquqiy hujjatlar, 
jumladan, qonunlarning 
asosiy funksiyasi ijtimoiy 
munosabatlarni tart ibga 
solishdan iborat edi. Yangi 
tahrirdagi Konstitutsiyada 
esa, asosan, inson huquq 
va erkinliklarini ifodalash 
qonun la rn ing  a j ra lmas 
f u n k s i y a l a r i d a n  b i r i g a 
aylandi. Shu paytga qadar 
qonunchiligimizda ko‘plab 
bo‘shliq yoki ziddiyatlar 
b o r  e d i .  Q o n u n  b i l a n 
tartibga solinmagan holda 
qanday harakat qilish yoki 
qonunlardagi ziddiyatlarda 
qanday yo‘l tutish lozim, 
degan masalada ko‘pchilik 
qiynalardi. 

Asosiy Qonunimizda esa 
aynan shunday masalalar 
to‘la yechimini topdi. Eng 
asosiysi, unda inson bilan 
davlat organlarining o‘zaro 

TURKIY ELLAR TARIXIGA 
ILMIY YONDASHUV

Ta ’ k i d l a n g a n i d e k , 
O‘zbekistonning Turkiy 
davlatlar tashkilotiga a’zo 

bo‘lib kirishi tuzilma faoliyatini 
yangi bosqichga ko‘tardi. Bugungi 
kunda turkiy mamlakatlar o‘rtasida 
do‘stlik, yaxshi qo‘shnichilikni 
yanada mustahkamlash, barcha 
sohada hamkorlik, o‘zaro muloqot 
maydonini yaratish va rivojlantirish, 
Yevroosiyo hududida hamda global 
darajada xavfsizlikni ta’minlash 
boras idagi  sa ’y-harakat larn i 
muvofiqlashtirishga alohida e’tibor 
qaratilmoqda. Ushbu jarayonda 
ta’lim, ilm-fan sohalarini yanada 

munosabatlarida yuzaga 
keladigan har qanday ziddiyat 
va noaniqliklar inson foydasiga 
hal etilishi, inson huquq va 
erkinliklari qonunlarimizning, 
davlat organlari faoliyatining 
m a z m u n i g a  a y l a n i s h i , 
mansabdor shaxslarning faqat 
fuqarolarning manfaatlarini 
ko‘zlab faoliyat ko‘rsatishi 
qat’iy belgilab qo‘yildi.

—  K o n s t i t u t s i y a d a 
O‘zbekiston — huquqiy 
davlat,  inson huquq va 
erkin l ik lar in i  ta ’minlash 
davlatning oliy maqsadi, 
degan tamoyi ldan kel ib 
chiqib, inson huquqlariga oid 
normalar bir necha baravarga 
ko‘paydi, — dedi Oliy Majlis 
Qonunchilik palatasi deputati 
Umida Rahmonova. — Shu 
jihatdan qaraganda, Bosh 
qomusimiz tom ma’noda, 
xa lq  Kons t i t u t s i yas iga 
aylandi, desak, mubolag‘a 
bo‘lmaydi. O‘z navbatida, 
yoshlarning ta’lim olishi, 
ijtimoiy va tibbiy himoyasi, 
uy-joyli bo‘lishi, bandligi 
uchun  shar t - sha ro i t l a r 
ya ra t i sh  — dav la tn ing 
konstitutsiyaviy majburiyati 
sifatida kiritildi. Davlat shu 
orqali o‘z zimmasiga muhim 
majburiyatlarni oldiki, mazkur 
normalar, nafaqat yoshlar 
manfaati, balki butun jamiyat 
va mamlakatimiz kelgusi 
taqdiri uchun muhimdir.

Konsti tutsiyada inson 

farovon yashashi, davlat 
barqaror rivojlanishi uchun 
samarali, ixcham va xalqchil 
davlat boshqaruvini joriy etish 
va parlamentarizmni yanada 
kuchaytirish maqsadida ham 
normalar belgilangan bo‘lib, 
ular kuchli parlament, ixcham 
va mas’uliyatli hukumat, 
mustaqil va adolatli sud 
tizimini barpo etishga xizmat 
qilmoqda. Eng asosiysi, 
bu normalar xalqparvar 
davlat qurish maqsadlarimiz 
ro‘yobini ta’minlashga yo‘l 
ochyapti. 

—  B i z  O l i y  M a j l i s 
Qonunchilik palatasida tashkil 
etilgan “Ochiq eshiklar” kuni 
doirasida quyi palataning ish 
faoliyati, qonunlarni qabul 
qilish jarayoni bilan yaqindan 
tanishdik, deputatlar bilan 
suhbatlashdik, — deydi 
Toshkent davlat yur idik 
universitetining 2-bosqich 
talabasi Inoyatulla Ozodov. 
—  Ya n g i  t a h r i r d a g i 
Konstitutsiya haqida, qonun 
loyihalarini ishlab chiqish, 
ularni Qonunchilik palatasi 
t o m o n i d a n  d a s t l a b k i 
tarzda ko‘rish, yalpi majlis 
muhokamalariga tayyorlash 
va qonun loyihasini qabul 
qilish jarayonlari to‘g‘risida 
keng ma’lumotga ega bo‘ldik. 

Davra suhbati davomida 
ishtirokchilar Konstitutsiya 
y u z a s i d a n  o ‘ z  f i k r -
mulohazalarini bildirdi.

MAROQLI MULOQOT, 
KATTA TAASSUROT

taassurotlari juda katta, — deydi 5-sinf rahbari, 
rus tili va adabiyoti o‘qituvchisi Maqsuda 
Poyanova. — Ma’naviyat darslarida bolalarga 
yangi tahrirdagi Konstitutsiya bo‘yicha sodda 
tilda tushunchalar berardik. Bugun ularning 
o‘zlari Qonunchilik palatasiga kelib, Asosiy 
Qonunimizning yaratilish jarayoni bilan yaqindan 
tanishdi, foto va qo‘lyozmalarni diqqat bilan 
kuzatdi. O‘quvchilar ko‘rgazmadagi eksponatlar 
bilan tanishib, Konstitutsiya haqida, Qonunchilik 
palatasi, deputatlar faoliyati to‘g‘risida ilk 
taassurotga ega bo‘ldi. Va ular orzulari 
qatoriga deputat bo‘lishdek yana bir yaxshi 
niyat qo‘shildiki, bunda bugungi ko‘rgazmaga 
kelishimiz katta ahamiyat kasb etdi, desam, 
mubolag‘a bo‘lmaydi. 

“Xalq so‘zi”.

Oliy Majlis Qonunchilik palatasida “Konstitutsiya — xalqchil davlat, barqaror 
taraqqiyot va farovon hayot asosi!” degan bosh g‘oya asosida tashkil 
etilayotgan ma’naviy-ma’rifiy tadbirlarda davlat va jamoat tashkilotlari vakillari, 
talaba yoshlar bilan bir qatorda, umumiy o‘rta ta’lim maktablari o‘quvchilari ham 
faol qatnashmoqda.

keng jamoatchiligiga yetkazish uchun ushbu 
fotoko‘rgazmani tashkil qildik, — dedi u. — 
Pokiston jamoatchiligi fotoko‘rgazmaga dekabr 
oyi davomida tashrif buyurib, ikki davlatning 
noyob va mushtarak boyliklaridan bahra olishi 
mumkin. Suratlarda ikki xalq turmush tarzi va 
madaniyatining naqadar o‘xshashligi, tarixiy 
obidalarning me’moriy uyg‘unligi aks etgan. 
Tadbir ikki birodar xalqlarimiz o‘rtasidagi 
tarixiy rishtalarni qayta tiklash, mintaqaviy 
bog‘liqlik tashabbusi doirasidagi loyihalarni 
amalga oshirishda muhim poydevor bo‘lib 
xizmat qiladi. 

O‘zbekiston elchisi 
Oybek Usmonov o‘z 
nutqida fotoko‘rgazma 
keng jamoatch i l i kka 
m a d a n i y a t l a r i m i z 
yaqinligini namoyish etish, 
ularni so‘nggi yillarda 
jadal r ivoj lanayotgan 
o‘zaro aloqalar, jumladan, 
oliy darajali muloqotlar to‘g‘risida xabardor qilish 
uchun tashkil etilganini bildirdi.

— O‘zbekiston Prezidentining Markaziy 
va Janubiy Osiyo mintaqaviy bog‘liqligi 
tashabbusi madaniy rishtalarni, adabiyot va 
san’at yo‘nalishidagi almashinuvlarni qayta 
tiklash, o‘sib kelayotgan yosh avlod o‘rtasida 
jonl i  muloqotni  yanada kuchayt ir ishga 
qaratilgan, — dedi diplomatik missiya rahbari. 
— Shuningdek, ko‘rgazma ziyorat turizmining 
rivojlanishi, o‘zaro sayyohlar oqimining 
oshishiga katta hissa qo‘shadi.

“O‘zbekiston — Pokiston: mushtarak madaniy 
meros” fotoko‘rgazmasining tantanali ochilish 
marosimi Pokistonning markaziy televideniyesi 
hamda elektron va bosma ommaviy axborot 
vositalari tomonidan ham keng yoritildi.

“Dunyo” AA.
Islomobod

Kecha poytaxtimizda 5-dekabr — 
Butunjahon tuproq kuni munosabati bilan 
o‘tkazilgan “Tuproq degradatsiyasining 

taraqqiy  e t t i r ish,  mushtarak 
qadriyatlarni asrab-avaylash, 
yoshlarni milliy va umuminsoniy 
fazilatlar ruhida tarbiyalash borasida 
salmoqli ishlar qilinyapti.

— O‘zbekiston Respublikasi 
Prezidenti Shavkat Mirziyoyev 
tomonidan bildirilgan turkiy xalqlar 
b i rdaml ig in i ,  u larn ing buyuk 
o‘tmishi va boy madaniyatini, 
azaliy qadriyatlarini ifoda etadigan 
“Turkiy dunyo xartiyasi”ni sohaning 
yetuk o l imlar i  va eksper t lar 
ishtirokida ishlab chiqish taklifi 
h o z i r g i  d a v r d a  n i h o y a t d a 
muhim hamda dolzarb, — deydi 

O‘zbekiston jurnalistika va ommaviy 
kommunikatsiyalar universiteti 
rektori Sherzodxon Qudratxo‘ja. — 
Tashkilot vakillari, turkiy davlatlar 
olimlari, soha mutaxassislarini bir 
joyga jamlashga xizmat qilgan 
tadbirimiz ushbu maqsad yo‘lidagi 
harakatlarni yanada jonlantirishga 
hissa qo‘shishi bilan ahamiyatli. 
Prezidentimiz ta’kidlaganidek, turkiy 
sivilizatsiyani yuksaltirish g‘oyasi 
texnologik taraqqiyot va ilg‘or 
bilimlarni har tomonlama qo‘llab-
quvvatlash bilan bevosita bog‘liqdir. 
Ijodiy fikrlaydigan, iste’dodli va 
shijoatli yoshlarimiz istiqbolda turkiy 

dunyoning yangi Renessansini 
barpo etishiga ishonchimiz komil. 
Bu yo‘lda ularga buyuk ajdodlarimiz 
yaratgan ilmiy kashfiyotlar va 
ma’naviy meros mustahkam zamin 
bo‘lib xizmat qiladi.

X a l q a r o  k o n f e r e n s i y a d a 
“Turkistonda siyosat va boshqaruv, 
turkiy davlatchilik an’analarining 
asoslari”, “Turkistonda ilm-fan 
va madaniyat yoxud O‘rta asr 
klassik islom madaniyati timsolida 
Movarounnahr”, “Turkistonning 
me’moriy obidalari va san’ati”, 
“Turkistonning turkiy va mintaqa 
xa lq la r i  hayo t idag i  o ‘ rn i  va 

ahamiyati”, “Turkiston va turkiy 
dunyo ”  kab i  yo ‘na l i sh la rda 
ma’ruzalar tinglandi.

U m u m a n ,  k o n f e r e n s i y a 
ishtirokchilarga Turkiston tarixi 
va turkiy xalqlarning madaniy 
boyligini ilmiy jihatdan o‘rganish 
borasida fikr-mulohaza almashish 
imkonini yaratdi. Yana bir e’tiborga 
molik jihat shuki, anjuman turkiy 
davlatlar tilida olib borildi. Olimlar 
va ishtirokchilarning ilmiy maqolalari 
alohida to‘plam shaklida nashr 
etiladi.

“Xalq so‘zi”.

oldini olishning innovatsion texnologiyalari” 
mavzuidagi respublika ilmiy-amaliy 
seminarida shu xususda fikr yuritildi.

O‘zbekiston Respublikasi Qishloq 
xo‘jaligi vazirligi, BMTning Oziq-ovqat 

va qishloq xo‘jaligi tashkiloti (FAO)ning 
mamlakatimizdagi vakolatxonasi hamda 
Tuproqshunoslik va agrokimyoviy tadqiqotlar 
instituti hamkorligida tashkil etilgan 
anjumanda Oliy Majlis Senati va Qonunchilik 
palatasi, tegishli vazirlik va idoralar vakillari, 
shuningdek, olimlar, tadqiqotchilar, milliy va 
xorijiy mutaxassislar ishtirok etdi. Unda tuproq 
va suv resurslarini barqaror boshqarish, 
eroziya hamda tuproq degradatsiyasiga 
qarshi kurashning zamonaviy usullari, neytral 
muvozanatni saqlash, yer degradatsiyasi 

hamda boshqa dolzarb masalalar bo‘yicha 
ma’ruzalar tinglandi.

Seminar davomida Qishloq xo‘jaligi 
vaz i r l i g i  t omon idan  5 -dekabr  — 
Butunjahon tuproq kuni munosabati bilan 
tuproqshunoslikda ko‘p yillik samarali 
faoliyati davomida soha rivojiga qo‘shgan 
munosib xizmati uchun bir guruh soha 
xodimlari esdalik sovg‘alar bilan taqdirlandi.

F. XUDOYBERDIYEV
(“Xalq so‘zi”).

Tuproq va suv yerdagi hayotni ta’minlovchi eng muhim manbadir. 
Oziq-ovqat mahsulotlarining 95 foizi tuproqdan olinadi va uning sifati 
ushbu ikki asosiy manba bilan chambarchas bog‘liq. Tuproq va suv 
o‘rtasidagi o‘zaro bog‘liqlik qishloq xo‘jaligi tizimlarining asosini tashkil 
qiladi.

Anjuman

O‘ZBEKISTON 
KONSTITUTSIYASI 

QABUL QILINGANINING
31 YILLIGI XORIJDA HAM 

NISHONLANMOQDA
Davra  suhbat i 

yakunida Polshada 
o ‘zbek ta labalar i 

assotsiatsiyasini tashkil etish 
hamda turli madaniy va sport 
tadbirlarini hamkorlikda o‘tkazish 
to‘g‘risida kelishib olindi.

Malayziyaning Osiyo va 
Tinch okeani texnologiya va 
innovatsiyalar universitetida 
ham ushbu sana munosabati 
davra suhbati tashkil etildi. 
Tadbirda ushbu universitet 
vakillari va bu yerda tahsil 
olayotgan vatandosh talabalar 
qatnashdi. 

Anjumanda so‘zga chiqqanlar, 
yang i langan O‘zbek is ton 
Konstitutsiyasi “inson — jamiyat 
— davlat” tamoyiliga asoslangan 
holda inson, uning hayoti, erkinligi, 
qadr-qimmati, daxlsiz huquqlari 
va manfaatlari konstitutsiyaviy 
darajada mustahkamlanganini 

ta’kidlashdi. Jumladan, Bosh 
qomusimizda yoshlar masalasi 
alohida bob darajasiga olib 
chiqilgani e’tirof etildi. Ayni 
chog‘da tadbir ishtirokchilari 
e’tiboriga yoshlarga oid davlat 
siyosatining ahamiyati hamda 
mamlakatimiz hayotining ijtimoiy-
iqtisodiy jabhalarida amalga 
oshirilayotgan keng ko‘lamli 
islohotlarning samarali natijalari 
haqidagi ma’lumot taqdim qilindi.

Tadbir  davomida yangi 
O‘zbekistonni barpo etishda 
yoshlarning roli, o‘zbek xalqining 
milliy qadriyatlari va ma’naviy 
merosini asrab-avaylash hamda 
o‘zbek tilining xalqaro obro‘sini 
oshirish yuzasidan ham fikr 
almashildi. 

O‘zbekiston Konstitutsiyasi 
q a b u l  q i l i n g a n i n i n g  3 1 
y i l l i g i  munosaba t i  b i l an 
mamlakatimizning Tokio 
shahridagi elchixonasida faol 
vatandoshlar ishtirokida ma’rifiy 
tadbir uyushtirildi. 

Anjumanda elchi Muhsinxo‘ja 
Abdurahmonov O‘zbekiston 
P r e z i d e n t i  t o m o n i d a n 
olib borilayotgan islohotlar, 
yurtimizdagi bag‘rikenglik va 
t inchl ikni  asrab-avaylash, 
yoshlarn i ,  shu jumladan, 
xo r i j dag i  va tandosh la rn i 
qo‘ l lab-quvvatlash, ularga 
ko‘rsati layotgan e’t ibor va 
ko‘mak hamda yaratilayotgan 
sharoi t lar  haqida batafs i l 
ma’lumot berdi. Yangilangan 
O‘zbekiston Konstitutsiyasiga 
kiritilgan yangi normalarning 
mazmun-mohiyat i  a lohida 
ta’kidlandi. 

FUQAROLARNING KONSTITUTSIYAVIY ERKINLIKLARINI 
TA’MINLASH – DOLZARB MASALA

Bundan tashqari, 
m u l k  h u q u q i 
kafolatlariga rioya 

etmasl ik holat lar i  sezi lar l i 
kamaygan bo‘lsa-da, hali bu 
sohada muammolar saqlanib 
qolayotganligidan kelib chiqib, 
mahalliy davlat hokimiyatining 
ushbu masalalarda huquqiy 
madaniyatini oshirish, huquqni 
muhofaza qiluvchi organlarning 
mulk huquqi buzilishi holatiga 
mutlaqo toqatsiz munosabatini 
shak l lant i r ish,  bu borada 
profilaktik choralarni kuchaytirish 
zarurl igi, ba’zi hududlarda 
tadb i rkor  o ‘z  mahsulo t in i 
viloyat hududidan erkin olib 
chiqib ketishda to‘sqinliklarga 

uchrashi holatlarini e’tiborga 
o l i b ,  mas ’u l l a rdan  t ova r 
v a  x i z m a t l a r n i n g  e r k i n 
h a r a k a t l a n i s h i  b o ‘ y i c h a 
konstitutsiyaviy kafolatlarga 
so‘zsiz rioya qilish talab etilishi 
ta’kidlandi.

Majlisda konstitutsiyaviy 
huquqlarga rioya qilmaslik 
ho la t la r i  vako la t l i  dav la t 
o r g a n l a r i  d i q q a t - e ’ t i b o r i 
markazida bo‘lishi kerakligi, 
bu bilan bog‘liq har bir holat 
zudlik bilan o‘rganilishi hamda 
buzilgan huquqlarni tiklash 
bo‘yicha zarur choralar ko‘rilishi 
lozimligi ham uqtirib o‘tildi. Shu 
bilan birga, Konstitutsiyaviy sud 
konstitutsiyaviy normalarga rioya 

etmaslik bo‘yicha tezkor choralar 
ko‘rish bilan cheklanmasdan, 
ularni yuzaga keltirgan sabab 
va shart-sharoitlarni aniqlash 
hamda bartaraf qilish bo‘yicha 
tizimli choralarni ko‘rib borish 
zarurligini ham qayd etdi.

Fuqarolar va yuridik shaxs
larning Konstitutsiyaviy sudga 
murojaat etish institutini fuqarolar 
uchun yanada qulaylashtirish, 
konstitutsiyaviy odil sudlovga 
erishishni ta’minlash maqsadida 
fuqarolarga malakali yuridik 
yordam ko‘rsatish masalalari 
bo‘yicha qo‘shimcha choralar 
ko‘rilishi ko‘rsatib o‘tildi. Shu 
bilan birga, sudlarning muayyan 
ishda qo‘llanilishi lozim bo‘lgan 
normativ-huquqiy hujjatlarning 
Konstitutsiyaga muvofiqligi 
to‘g‘r is ida Ol iy sud orqal i 
Konstitutsiyaviy sudga murojaat 
qilish vakolatini amalga oshirish 
tartibini aniqlashtirish tavsiya etildi.

Konstitutsiyaviy sud har 
qanday huquqiy ta’sir chorasi 
asoslangan, adolatli, zarur 
va o‘z maqsadiga erishish 
uchun yetarli hajmda bo‘lishi 
hamda fuqarolarning huquq 
va erkinliklarini asossiz, ya’ni 
ta ’s i r  choras i  maqsad iga 
e r i sh ish  mumk in  bo ‘ lgan 
me’yordan ortiqcha darajada 
c h e k l a m a s l i g i  l o z i m l i g i 
urg‘ulandi. Shu munosabat 
bilan huquqiy ta’sir choralarini 

qo‘llashda mutanosiblik, yetarlilik 
konstitutsiyaviy prinsiplariga 
r i o y a  e t i s h n i  t a ’ m i n l a s h 
maqsadida ayrim j inoiy va 
ma’muriy jazo choralarini, 
moliyaviy sanksiyalar, neustoyka 
(penya, jarima) hamda boshqa 
huquqiy ta’sir choralarini qayta 
ko‘rib chiqishni taklif qildi.

Konstitutsiyaviy sud viloyat, 
tuman (shahar) sudyalarining 
teg i sh l i  xa lq  depu ta t l a r i 
Kengashlari oldida axborot 
berish amaliyoti sudyaning 
mustaqilligi va xolisligiga raxna 
solishi mumkinligini inobatga olib, 
vakolatli davlat organlarini ushbu 
tartibni bekor qilishga chaqirdi.

Ahol i  takl i f lar idan kel ib 
chiq ib,  a lohida j inoyat lar, 
birinchi navbatda, firibgarlik 
bo‘yicha jazoni yengilrog‘i bilan 
almashtirishda sudlanuvchi 
tomonidan jabr lanuvchiga 
y e t k a z i l g a n  z a r a r n i n g 
q o p l a n g a n i n i  i n o b a t g a 
olish talabini kirit ish orqali 
jabrlanuvchilarga yetkazilgan 
zararning o‘rni  qoplanishi 
uchun shart-sharoitlar yaratish 
maqsadga muvofiqligi ta’kidlandi.

Shuningdek, dastlabki kons
titutsiyaviy nazoratni amalga 
oshirish tartibini aniqlashtirish, 
sud qayta tashkil etilganda yoki 
tugatilganda sudya o‘z lavozimini 
saqlab qolishi kafolatlarini 
amalga oshirish mexanizmini 

qonunlarda belgilash, normativ-
huquqiy hujjatlarga sharh berish 
uslubiyotini ishlab chiqish kabi 
masalalar bo‘yicha mas’ul 
tashkilotlarga tavsiyalar berildi.

Majlisda Konstitutsiyaviy sud 
Ilmiy-maslahat kengashi a’zolari 
hamda huquqshunos olimlarning 
ko‘rib chiqilayotgan masala 
yuzasidan fikr va mulohazalari 
tinglandi. Muzokaralarda so‘zga 
chiqqanlar Konstitutsiyaviy 
sud axboro t i  O ‘zbek is ton 
tarixida birinchi marta ochiq 
majlisda ko‘rib chiqilayotgani, 
unda ko‘tari lgan masalalar 
mamlakatda konstitutsiyaviy 
qonuniylik muhitini ta’minlashga 
xizmat qilishini qayd etdilar.

K o n s t i t u t s i y a v i y  s u d 
muhokama qilingan masalani 
har tomonlama o‘rganib chiqib, 
mutaxassis va ekspertlarning 
fikr-mulohazalarini hisobga olib, 
mamlakatdagi konstitutsiyaviy 
qonuniylikning holati to‘g‘risida 
axborotni tasdiqlash hamda 
uni  Konst i tuts iya ta lablar i 
asosida Oliy Majlis palatalari 
va O‘zbekiston Respublikasi 
Prezidentiga yuborish haqida 
qaror qabul qildi.

Konstitutsiyaviy sud qarori 
Qonunchilik ma’lumotlari milliy 
bazasida va Konstitutsiyaviy 
sudning rasmiy veb-saytida e’lon 
qilinadi.

“Xalq so‘zi”.

Davron ERNAZAROV (O‘zA) olgan surat.

Qayd eti lganidek, Bosh 
q o m u s i m i z g a  k i r i t i l g a n 
o‘zgartishlarning tub mohiyati 
d a v l a t  s i y o s i y  h a y o t i d a 
p a r l a m e n t n i n g  r o l i  v a 
mavqeini oshirish, shaxsiy 
mulk daxlsizligini ta’minlash, 
inson huquqlari himoyasi va 
ijtimoiy muhofazasini oshirishga 
qaratilgan.

Mamlakatimizning Dushanbe 
shahridagi elchixonasida ham 
“Yangi O‘zbekiston Konstitutsiyasi 
— inson sha’ni, qadr-qimmati va 
huquqlarining mustahkam kafolati” 
mavzuida ma’naviy-ma’rifiy tadbir 
o‘tkazildi. Unda Tojikistonda 
vaqtincha yashayotgan, ta’lim 
olayotgan va ishlayotgan faol 
vatandoshlar qatnashdi.

Anjumanda so‘zga chiqqan 
vatandoshlar, ushbu sana ular 
hayotida muhim o‘rin tutishini 
qayd etdi lar. Shuningdek, 

ular Bosh qomusimizning 
mamlakatimiz hayotida tutgan 
o‘rni, unga kiriti lgan yangi 
qo‘shimcha va o‘zgartishlar 
xalqimizning turmush tarzi va 
farovonligiga, inson qadrining 
bundan-da yuksalishiga xizmat 
qilayotganini ta’kidladi.

O‘zbekistonning Jidda 
shahridagi (Saudiya Arabistoni) 
Bosh konsulligi tashabbusi 
bilan vatandoshlar ishtirokida 
yangilangan Konstitutsiyamizning 
mazmun-mohiyati va ahamiyatiga 
bag‘ishlangan davra suhbati 
uyushtirildi.

Uchrashuv davomida shu 
yil 30-aprel kuni o‘tkazilgan 
re fe rendum orqa l i  qabu l 
q i l ingan yangi  tahr i rdag i 
Konstitutsiyamizda xalqimizning 
yangi O‘zbekistonni barpo qilish 
borasidagi orzu-umidlari va 
intilishlari o‘z aksini topgani qayd 
etildi. Shuningdek, ishtirokchilar 
e’tibori mamlakatimizda amalga 
oshirilayotgan keng ko‘lamli 
demokratik o‘zgarishlarga 
qaratildi. 

Va t a n d o s h l a r  A s o s i y 
Qonunimiz ko‘plab demokratik 
davlatlarning konstitutsiyaviy 
qur i l ish sohasidagi  i lg ‘or 
tajribaning eng yaxshi jihatlarini, 
Inson huquqlari umumjahon 
deklaratsiyasining e’tirof etilgan 
normalar i  hamda mazkur 
sohadagi boshqa xalqaro 
hujjatlarga asoslangan inson 
huquq va manfaatlari, erkinligini 
ta’minlash va himoya qilish 
mexanizmini o‘zida mujassam 
etganligi urg‘ulandi.

“Dunyo” AA.

TUPROQ VA SUV — TIRIKLIK MANBAI

Oliy Majlis Qonunchilik palatasida



HAYOT SUG‘URTASI
UNING BIZ UCHUN 
AHAMIYATI NIMADA?

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.35   Topshirildi — 23.15         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir A. Soyibnazarov.

Musahhih S. Islomov.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  1241. 32 472 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Xalq so‘zi4

Xo‘sh, hayot sug‘urtasi nima o‘zi? U qanday 
paydo bo‘lgan?

Avvalo, aytish lozimki, u jamg‘arish vositasi 
va bir vaqtning o‘zida insonlarning hayoti 
davomida ularni shaxsiy yoki oila budjetining 
nomutanosibligiga va turmush darajasining 
pasayishiga olib keladigan, hayoti, sog‘lig‘i 
hamda mehnat qobiliyati bilan bog‘liq turli 
hodisalar yuz berganda moddiy ta’minlashning 
kompleks tizimini yaratish orqali moliyaviy 
va ijtimoiy himoyalashga, shu bilan birga, 
inson hayotida yuz beradigan baxtli hodisalar 
bilan bog‘liq moliyaviy ehtiyojni qondirishga 
yo‘naltirilgan faoliyat turi hisoblanadi. 

Hayot sug‘urtasining jamg‘arib boriladigan 
turi tavakkalchiliksiz shaxsiy sug‘urta bo‘lib, 
uning yordamida sug‘urtalanuvchi o‘zining 
moliyaviy ahvolini yanada yaxshilash uchun 
qo‘shimcha daromadga bo‘lgan ehtiyojini 
qondiradi.

Yana bir savol tug‘ilishi mumkin: hayot 
sug‘urtasi davlatga nima beradi? Ta’kidlash 
joizki, u uzoq muddatlilik xususiyatiga ega 
bo‘lib, aholining katta qismini qamrab oladi, 
uning vositasida katta hajmda pul mablag‘lari 
to‘planadi va ularni iqtisodiyotning turli 
sohalariga uzoq muddatli investitsiya sifatida 
yo‘naltirish imkoniyati yuzaga keladi. 

Ikkinchidan, hayot sug‘urtasi ijtimoiy 
himoya xususiyatini namoyon etadi, davlat 
o‘z fuqarolarining ijtimoiy himoyasini amalga 
oshirish funksiyasini bajarishda undan 
foydalanadi. Masalan, chet el tajribasida 
aholining kam ta’minlangan va chekka 
hududlaridagi qatlamlari uchun alohida 
mikrosug‘urta loyihalari ishlab chiqilgan 
bo‘lib, ular orqali davlat ularning turli baxtsiz 
hodisalar natijasida ko‘rgan zararlarini sug‘urta 
vositasida qoplash, oila o‘z boquvchisini 
yo‘qotganda moddiy ta’minlash, ijtimoiy 
sharoitlarni yaxshilash tadbirlarini amalga 
oshiradi. Buning uchun ularni yoppasiga 
sug‘urtalagan holda sug‘urta mukofotlarini 
davlat mablag‘lari hisobidan to‘lab beradi.

Mikrosug‘urta Nobel mukofoti sovrindori, 
bang ladesh l ik  bank i r  va  iq t isodch i 
Muhammad Yunus tomonidan ishlab chiqilgan 
mikromoliyalashtirish loyihalari natijasi bo‘lib, 
Osiyo va Afrikadagi millionlab kam ta’minlangan 
shaxslarga biznes ochish va uy sotib olishga 
yordam berdi. 

“American International Group Inc.” (AIG) 
1997-yilda Ugandada mikrosug‘urtani taklif 
qilgan birinchi kompaniyalardan biri bo‘lib, 
xizmatlar bo‘yicha polislarni sotishni boshladi. 

Tez orada unga “Swiss Re”, “Munich 

Shuningdek, tadbirda Koreya Respublikasining mamlakatimizdagi 
Favqulodda va muxtor elchisi Kim Xi Sang ishtirok etdi.

Ta’kidlanganidek, so‘nggi yillarda Farg‘ona viloyati va Janubiy 
Koreya o‘rtasida har tomonlama hamkorlik aloqalari rivojlanib 
bormoqda. Tadbirkorlik, investitsiyalar jalb etish, ta’lim va sog‘liqni 
saqlash, madaniy hamkorlik doirasidagi do‘stona munosabatlar bugun 
sifat jihatdan yangi bosqichga ko‘tarildi.

— Hozirda rus va ingliz tilini mukammal bilaman, — deydi Farg‘ona 
shahridagi xorijiy tillarni o‘qitishga ixtisoslashtirilgan 2-umumta’lim 
maktabining 9-sinf o‘quvchisi Kristina Chen. — Kelajakda xorijda 
o‘qishni maqsad qilganman. Shu bois ushbu markazda koreys tilini 
qunt bilan o‘rganishga kirishdim.

Aytish joiz, markazga 13 yoshdan yuqori bo‘lgan yoshlar qabul 
qilinib, ularga 4 oylik bepul o‘quv kurslari tashkil etiladi. Bugungi kunda 
bu yerda 50 nafar tinglovchi ta’lim olmoqda.

Botir MADIYOROV
(“Xalq so‘zi”).

— Har bir kishi mikro va 
makroelementlarga, vitamin 
va minerallarga ehtiyoj sezadi, 
— deydi mazkur korxona ish 
yurituvchisi Ulug‘bek Ikromov. 
— Xususan, bemorlarda bu 
moddalarga ehtiyoj katta. Oziq-
ovqat mahsulotlari bilan bu talabni 
qoplash mushkul.  Shunday 
pallada biologik faol qo‘shimchalar 
asqatadi. Biz bu o‘rinda dorivor 
qo‘ziqorinning reyshi va trametes 
turlaridan tarkib topgan biologik 
faol qo‘shimchalarni nazarda 
tutyapmiz. Korxonamizda ana 
shunday qo‘ziqorin yetishtirish 
va uni qayta ishlash yo‘lga 
qo‘yildi. Voqealar rivojidan o‘zib 
ta ’k id lamoqchimanki ,  b izda 
Hamdo‘stlik mamlakatlari orasida 
bir inchi  bo‘ l ib qo‘z iqor in lar 
yet isht ir ish va ularni  qayta 

ishlashning milliy texnologiyasi 
yaratildi va amaliyotga tatbiq etildi. 

Mutaxassislarning ta’kidlashicha, 
qo‘ziqorinning reyshi turi Osiyoda 
keng tarqalgan. U dunyoda mashhur. 
Faqatgina reyshining jahon bo‘ylab 
yillik sotuvi 2 milliard AQSH 
dollaridan oshadi. Qo‘ziqorinning 
bu ikki turidan tayyorlangan biologik 
faol qo‘shimchalar tamoman 
import mahsulot sanaladi. “Gold 
Pharm Mushrooms” mas’uliyati 
cheklangan jamiyati tadbirkorlari 
import o‘rnini bosadigan shunday 
mahsulot tayyorlash yo‘lida salmoqli 
qadamlarni tashladi. Bu yerda shu 
yilning bahoridayoq 14 tonna iste’mol 
uchun qo‘ziqorin yetishtirildi va qayta 
ishlandi. Korxona mahsulotlari tayyor 
hamda yarimtayyor mahsulot sifatida 
ichki bozorda hamyonbop narxlarda 
sotilmoqda.

— Loyihamiz Oliy ta’lim, fan 
va innovatsiyalar vazirligi hamda 
Innovatsion rivojlanish agentligi 
tomonidan grant ajratish orqali 
qo‘l lab-quvvatlandi, — deya 
davom etadi U. Ikromov. — Gap 
shundaki, biz go‘sht va oqsilga 
boy mahsulotlar o‘rnini bosuvchi 
qo‘ziqorinni intensiv usulda 
ko‘paytirish, konservalangan 
ho lda  qay ta  i sh lash  b i lan 
cheklanib qolmayapmiz. Biologik 
faol qo‘shimcha uchun xom 
ashyo yetishtiryapmiz. Jahon 
tibbiyotida onkologik kasalliklarni 
davolashda kimyo-terapiyasi 
bilan birgalikda qo‘llaniladigan 
saratonga qarshi innovatsion 
biologik faol qo‘shimcha ham 
tayyorlayapmiz. O‘tgan yilda 
Toshkent farmatsevtika instituti 
bilan dorivor qo‘ziqorinlarning 
kimyoviy tarkibi va ularning yomon 
sifatli o‘smalarga to‘g‘ridan-to‘g‘ri 
ta’sirini o‘rganish maqsadida 
memorandum ham imzolaganmiz.

Shu o‘rinda mazkur loyihaning 
iqtisodiy jihatdan ham o‘zini 
to‘la oqlayotganini ta’kidlash 
joiz. Loyiha tashabbuskorlari 

FARG‘ONADA KOREYS TILINI 
O‘QITISH MARKAZI ISH BOSHLADI
Farg‘ona shahrida Koreya Respublikasining “Posco 

International Textile” kompaniyasi tomonidan o‘tgan yili 
bunyod etilgan O‘shlar ta’lim markazi qoshida koreys tilini 
o‘qitish markazi faoliyat boshladi.

O‘quv markazining tantanali ochilish marosimida Farg‘ona 
viloyati hokimligi, xalqaro hamkorlik va ta’lim sohasi mas’ullari, 
o‘quvchi yoshlar hamda keng jamoatchilik vakillari qatnashdi.

Ta’lim

ishni “nol”dan boshlashgan. 
Yi l lar davomida boy tajr iba 
to‘plashgan. Hozir qo‘ziqorin 
urug‘i ham korxonaning o‘zida 
tayyorlanmoqda. Uni yetishtirish 
va qayta ishlash orqali o‘ttiz 
kishining bandligi ta’minlangan. 

Hisob-kitoblarga qaraganda, 
bitta kichik xaltada intensiv usulda 
uch oy davomida 2-2,2 kilogramm 
qo‘ziqorin yetishtirish mumkin. 
Buning uchun o‘rtacha 20 ming 
so‘m xarajat qilinadi. Tayyor 
hosilni sotishdan tushgan mablag‘ 
esa bundan ikki-ikki yarim baravar 

ko‘p. Bu yerda yilning ikki 
mavsumida import o‘rnini 
bosadigan tonnalab 
s h u n d a y  m a h s u l o t 
y e t i s h t i r i l a y o t g a n i , 
dor ivor qo‘z iqor inga 
xorijdan ham xaridorlar 
chiqayotgani inobatga 
olinsa, ushbu innovatsion 

loyihaning istiqbolli ekani ko‘zga 
yaqqol tashlanadi.

Ana shunday o‘z iga xos 
i sh lanma la rn ing  yana  b i r i 
G‘ijduvon innovatsion hududida 
amalga oshirildi. Gap “Ilm bilan 
yuksal” mas’uliyati cheklangan 
jamiyati tomonidan neft va gaz 
sanoati korxonalari uchun yuqori 
bosimda ishlaydigan sharli kranlar 
tayyorlashga qaratilgan loyiha 
haqida bormoqda.

— Bunday mahsulotlar shu 
kunga qadar respublikamizda ishlab 
chiqarilmas, chetdan import qilinardi, 
— deydi loyiha tashabbuskori To‘lqin 
Sirojev. — Vaholanki, ularga talab 
katta. Biz o‘z imkoniyatimizdan kelib 
chiqqan holda yiliga 60 ta shunday 
sharli kranlar ishlab chiqara olamiz. 
Mahsulotimiz xorijnikiga nisbatan 
deyarli ikki baravar arzon. Har 
biri 5,5 million so‘m turadi. Sifatli. 
Raqobatbardosh. Agar metallni 
o‘zimizda quyish bilan bog‘liq 
rejamiz ro‘yobga chiqsa, mahsulot 
tannarxi yanada arzonlashadi. Yaqin 
istiqbolda ishchi o‘rinlari sonini ham 
50 tadan oshirish niyatidamiz.

— Davlatimiz rahbarining 
teg ish l i  qaror iga  muvof iq , 
ilmiy va nazariy jihatdan puxta 
asoslangan qator innovatsion 
loyihalar har tomonlama qo‘llab-
quvvatlanmoqda, — deydi Oliy 
ta’l im, fan va innovatsiyalar 
vazirligi hududiy boshqarmasi 
bosh mutaxassisi Ikrom Murodov. 
— Romitan tumanidagi “Turon 
Komplekt” mas’uliyati cheklangan 
jamiyat in ing teskar i  osmos 
texnologiyasi asosida suv filtrlari, 
“Revmo — Gloves” korxonasining 
artrit bilan kasallangan bemorlarni 
ul tratovush orqal i  davolash 
uchun maxsus qo‘lqop, Qorako‘l 
t uman idag i  “Megac lus te r ” 
mas’uliyati cheklangan jamiyati 
tomonidan gidroponika usulda 
chorva yemishi ishlab chiqarishga 
qarat i lgan loy ihalar  shular 
jumlasidandir.

Re”, “Allianz” 
v a  “ Z u r i c h 
F i n a n c i a l 
Services” kabi 
boshqa y i r ik 
s u g ‘ u r t a  v a 
qayta sug‘urta kompaniyalari ham qo‘shildi. 
Bugungi kunda kam ta’minlangan aholini 
moliyaviy yo‘qotishlar ta’siridan himoya qilish 
maqsadida ko‘plab innovatsion mikrosug‘urta 
mahsulotlari ishlab chiqilgan. 

Moliyaviy holat hammaning kun tartibidagi 
asosiy mavzu. Iqtisodiy hamkorlik va taraqqiyot 
tashkiloti (OECD) tomonidan 2017-yilda 
olib borilgan tadqiqotlar rivojlanayotgan 
mamlakatlarda katta sug‘urta bo‘shlig‘i borligini 
ko‘rsatdi. Daromad darajasi past bo‘lganlar 
an’anaviy sug‘urta mahsulotlarini sotib olish 
imkoniyatiga ega emasligi va bu ularning ko‘p 
turdagi risklardan himoyalanmay qolishiga 
sabab bo‘lmoqda. 

Ilgari sug‘urtadan foydalanish boylar 
uchundek ko‘ringan bo‘lsa, turli ishchi guruhlar 
zaif qatlamga sug‘urta zarurat ekanini va unga 
kirish barcha uchun ta’minlanishi kerakligini 
tushuntirish uchun o‘qitish yo‘lida qattiq 
ishlamoqda. Mikrosug‘urta ushbu tengsizlikni 
yo‘qotishga qaratilgan vositadir. U chekka 
hududlardagi hamda kam ta’minlangan ko‘p 
sonli aholi qatlamlari uchun kichik sug‘urta 
mukofotlari evaziga hayoti va biznes faoliyatida 
tez-tez uchraydigan va ularning yuz berishi 
mazkur aholining yanada qashshoqlashuviga 
olib keladigan risklarni sug‘urta orqali 
boshqarishga qaratilgan. 

Shundan kelib chiqqan holda davlat 
o‘z fuqarolarining i j t imoiy himoyasini 
ta’minlash maqsadida sug‘urta mukofotlarini 
markazlashgan hamda mahalliy mablag‘lar 
hisobidan to‘lab berish orqali aholining ma’lum 
qatlamlarini yoppasiga sug‘urtalashga erishadi. 
Bu esa sug‘urtalovchilar uchun ham yaxshi 
imkoniyat yaratilishiga olib keladi.

Hayot sug‘urtasi — uzoq muddatl i 
investitsiya qilishning eng qulay va ishonchli 
usullaridan biri bo‘lib, G‘arbiy Yevropa, AQSH, 
Singapur va Yaponiyada uning ulushi jami 
sug‘urta bozorining 60 — 70 foizini tashkil etadi 
va aholining qariyb 90 foizi jamg‘arib boriladigan 
sug‘urta polislariga ega. AQSHda mazkur tur 
bo‘yicha mukofot kishi boshiga o‘rtacha 700 
AQSH dollaridan to‘g‘ri keladi, dunyo bo‘yicha 
ushbu ko‘rsatkichning o‘rtacha miqdori 400 
AQSH dollariga teng. 

O‘zbekistonda hayot sug‘urtasi mustaqillik 
yillarida qanday shakllandi va bugungi kunda 
u qay holatda? 

Aytish kerakki,  2003-yi l  dekabrda 

ixtisoslashtirilgan “O‘zbekinvest hayot” birinchi 
shu’ba kompaniyasi tashkil etildi. 2009-yilga kelib 
yana bitta hayot sug‘urtasiga ixtisoslashtirilgan 
“Alfa Life” kompaniyasi tuzildi. 2019-yilda bunday 
tuzilmalar 8 taga yetdi. Natijada O‘zbekistonda 
jami sug‘urta xizmatlariga nisbatan hayot 
sug‘urtasining hissasi 2022-yil natijalari bo‘yicha 
25,4 foizni tashkil etdi. 2011-yilda ushbu 
ko‘rsatkich atigi 1,8 foiz edi. O‘sha yilda kishi 
boshiga to‘g‘ri kelgan sug‘urta mukofotlari 114 
so‘mni tashkil etgan bo‘lsa, o‘tgan yilda ushbu 
ko‘rsatkich 44025 so‘mga yetdi. 11 yil ichida 
sezilarli o‘sish yuz berdi. 

Joriy yil natijalari bo‘yicha qilinayotgan 
prognozga ko‘ra, hayot sug‘urtasining hissasi 
keskin tushib ketishi kutilmoqda. Olti oylik 
natijalarga ko‘ra, uning hissasi 5 foizni tashkil 
etdi. 

Xo‘sh, buning sababi nimada? 
Soliq kodeksiga kiritilgan o‘zgartirishga 

ko‘ra, 2023-yil 1-apreldan jismoniy shaxslarning 
hayotini uzoq muddatga sug‘urtalash uchun 
to‘lagan sug‘urta mukofotlari bo‘yicha daromad 
solig‘i imtiyozi bekor qilindi.

Ma’ lumki ,  r ivo j langan davlat larda 
aholi daromadlari yuqori darajada, ushbu 
mamlakatlarda inflyatsiya juda past. Bu ikki omil 
hayot sug‘urtasining rivojlanishi uchun asosiy 
drayver hisoblanadi. Shunday bo‘lsa-da, mazkur 
mamlakatlarda hayot sug‘urtasi bo‘yicha soliq 
va boshqa imtiyozlar amal qilmoqda. Natijada 
ushbu davlatlar sug‘urta bozorlarida hayot 
sug‘urtasining hissasi 50 foizdan ortiqni tashkil 
etmoqda. Chunki imtiyozlar taqdim qilish orqali 
hayot sug‘urtasini rivojlantirishdan davlatning 
manfaatdorligi mavjud, bu — fuqarolarni 
ijtimoiy himoyalashni ushbu sug‘urta orqali 
amalga oshirish hamda bir vaqtning o‘zida 
ichki investitsiyaviy imkoniyatlardan samarali 
foydalanishga erishishdan iborat. 

Misol tariqasida, AQSHda kishi boshiga 
to‘g‘ri kelayotgan hayot sug‘urtasi mukofotlari 
700 AQSH dollariga teng ekanini va aholisi 
328 mln. kishidan ortiqligini hisobga oladigan 
bo‘lsak, bir yilda to‘planadigan uzoq muddatli 
mablag‘lar salkam 300 mlrd. AQSH dollarini 
tashkil etmoqda. Bu shuncha mablag‘ni 
iqtisodiyot sohalariga investitsiya sifatida 
yo‘naltirish mumkin, degani. 

Agar mamlakatimizda aholining 30 foi
zi hayot sug‘urtasiga qamrab olinsa va ular 
tomonidan bir yilda o‘rtacha 100 AQSH dollari 
sug‘urta uchun to‘lansa, demak, bir yilda uning 
hisobidan to‘plangan 1 milliarddan ortiq mablag‘ 
iqtisodiyot sohalariga investitsiya sifatida 
yo‘naltirilgan bo‘lardi. 

Hayot sug‘urtasi bo‘yicha soliq imtiyozining 
bekor qilingani natijasida ixtisoslashtirilgan 
sakkizta sug‘urta kompaniyasining bittasi 
tugatildi. Qolganlarining moliyaviy ahvoli nochor 
holatda. Ixtisoslashtirilgan kompaniyalar uchun 
amal qilayotgan foyda solig‘iga o‘rnatilgan 
50 foizlik chegirma 14 oydan keyin tugaydi. 
Ish beruvchi tomonidan o‘z xodimlari uchun 
baxtsiz hodisalardan ehtiyot shart sug‘urta 
qilish va tibbiy sug‘urta turlari bo‘yicha tuzilgan 
shartnomalar uchun to‘langan sug‘urta 
mukofotlari bo‘yicha daromad solig‘i imtiyozi 
2 oydan keyin tugaydi. Tabiiyki, undan keyin 
ahvol yanada og‘irlashadi. 

Hayot sug‘urtasi bo‘yicha to‘plangan 
mablag‘larni investitsiya qilish maqsadida 
inflyatsiyaga bog‘langan davlat qimmatli 
qog‘ozlarini muomalaga chiqarish masalasi 
haligacha amalga oshmagan. Inflyatsiya 
darajasi ham nisbatan yuqori bo‘lgan hozirgi 
sharoitda hamda imtiyozlarning tugatilishi 
holatida mamlakatimizda hayot sug‘urtasining 
butunlay yo‘q bo‘lib ketishi ehtimoldan xoli 
emas. 

Mamlakatimizda hayot sug‘urtasini saqlab 
qolish hamda rivojlanishiga erishish uchun 
nima qilish kerak? Birinchidan, fuqarolarda 
hayot sug‘urtasiga bo‘lgan ishonchni ta’minlash 
maqsadida to‘lovlarni kafolatlash jamg‘armasini 
tashkil etish, inflyatsiyaga bog‘langan 
davlat qimmatli qog‘ozlarini emissiya qilish, 
shuningdek, sug‘urta kompaniyalari tomonidan 
inflyatsiyaga bog‘langan hayot sug‘urtasi 
mahsulotlarini ishlab chiqish lozim.

Ikkinchidan, bekor qilingan soliq imtiyozini 
yangicha talablar asosida amalga kiritish, 
sug‘urta kompaniyalari uchun amal qilayotgan 
foyda solig‘idan chegirma hamda xo‘jalik 
subyektlari tomonidan o‘z xodimlarini baxtsiz 
hodisalardan sug‘urtalash va tibbiy sug‘urta 
bo‘yicha belgilangan soliq imtiyozlarining amal 
qilish muddatini uzoqroq vaqtga uzaytirish kerak.

U c h i n c h i d a n ,  h a y o t  s u g ‘ u r t a s i 
bo‘yicha davlat-xususiy sherikligi asosida 
(sug‘urtalanuvchi uchun sug‘urta mukofotini 
davlat mablag‘lari hisobidan to‘lab berish) kam 
ta’minlangan va chekka hududlardagi aholi 
qatlamlari uchun mikrosug‘urta mahsulotlarini 
ishlab chiqish hamda yoppasiga sug‘urtalashni 
amalga oshirish, qolaversa, aholi o‘rtasida 
hayot sug‘urtasi bo‘yicha targ‘ibot ishlarini 
yo‘lga qo‘yish muhim hisoblanadi. Shu bilan 
birga, sug‘urta kompaniyalarining aholi orasiga 
kirib borgan holda sug‘urta xizmatlarini taklif 
etishi va onlayn sotuvlarni yo‘lga qo‘yishi ham 
ijobiy samara berishi, shubhasiz.

RAQOBATBARDOSH 
INNOVATSION 
MAHSULOTLAR

Davlatimiz rahbarining “2022 — 2026-yillarda 
O‘zbekiston Respublikasining innovatsion rivojlanish 
strategiyasini amalga oshirish bo‘yicha tashkiliy chora-
tadbirlar to‘g‘risida”gi qaroriga muvofiq, mamlakatimizning 
qator shahar va tumanlarida innovatsion hududlar tashkil 
etilgan. 

Bu hududlarda ilm-fanning ilg‘or ishlanmalari asosida 
o‘ziga xos biznes loyihalari amalga oshirilmoqda. Buxoro 
viloyatining Romitan tumanidagi “Gold Pharm Mushrooms” 
mas’uliyati cheklangan jamiyati tomonidan hayotga tatbiq 
etilayotgan ilmiy ishlanmalar fikrimiz tasdig‘idir.

Qaror va ijro

Umuman olganda, bu kabi innovatsion loyihalar fan hamda 
amaliyot uyg‘unligini ta’minlagan holda viloyat, respublika iqtisodiyoti 
ravnaqiga xizmat qilyapti, aholi bandligini ta’minlashda qo‘l kelmoqda.

Istam IBROHIMOV
(“Xalq so‘zi”).

Keyingi yillarda mamlakatimizda milliy sug‘urta 
bozorini jadal rivojlantirish orqali iste’molchilarning 
unga bo‘lgan ishonchini oshirish borasida keng 
ko‘lamli chora-tadbirlar amalga oshirilmoqda. 
Jumladan, hayot sug‘urtasi yo‘nalishida ham 
shunday fikrlarni aytish mumkin.

Mushohada

Umuman olganda, mamlakatimiz aholisining 50 foizidan ortig‘i o‘rta qatlamga mansubligi, 
60 foizidan ortig‘ini yoshlar tashkil etishi va xalqimiz turmush darajasining ortib borayotganini 
e’tiborga olganda, hayot sug‘urtasi katta potensialga ega. Uning ijtimoiy himoya xususiyati 
hamda yirik investitsiyaviy manbaga aylanishi mumkinligidan kelib chiqib, sohani davlat 
tomonidan har tomonlama qo‘llab-quvvatlagan holda rivojlantirishini ta’minlash har 
qachongidan-da muhim.

Qamariddin QO‘LDOSHEV,
Toshkent davlat iqtisodiyot universiteti professori, 

iqtisodiyot fanlari doktori.

A l b a t t a ,  p i s h i q c h i l i k 
mavsumida yig‘ib, saranjomlab 
olingan ushbu ne’matlarning 
bir qismini uzoq vaqt davomida 
sifatli saqlash qish va bahor 
faslida bozorlarimizda oziq-ovqat 
mahsulotlarining serobligini 
ta’minlash, qolaversa, ichki 
iste’moldan ortgan mahsulotni 
eksportga yo‘naltirish qamrovini 
oshirishda ustuvor ahamiyat 
kasb etadi.

Ki tob tumanida faol iyat 
yuritayotgan “Tagob mevalari 
nur” mas’uliyati cheklangan 
jamiyat i  ta ’s isch i la r i  ham 
2018-yilda 1300 tonna sig‘imga 
ega yirik sovitkichli omborxonani 
ishga tushirgan edi. Bugungi 
kunda bu jamiyat tasarrufidagi 
bog‘larda yetishtirilgan mevalarni 
sifatli saqlab, qish va bahor oylari 
davomida bozorga chiqarish 
imkonini bermoqda.

— Korxonamizning asosiy 

f a o l i y a t i  b o g ‘ d o r c h i l i k k a 
ixtisoslashtiri lgan, — deydi 
jamiyat ish boshqaruvchisi 
Abdukarim Muhammadiyev. 
— Bugungi kunda 26 gektar 
bog‘ imiz bor.  Shuning 10 
g e k t a r i d a  m a h a l l i y ,  1 6 
gektarida esa intensiv usulda 
yar impakana olma va nok 
daraxtlarini parvarishlayapmiz. 
Bog‘imiz to‘liq hosilga kirgan. 
Yetishtirilgan mahsulotning bir 
qismini pishiqchilik mavsumining 
o‘z ida bozorga chiqarsak, 
qolganini saralab, qish va bahor 
faslida sotamiz. Bunda bizga 
mazkur sovitkichli sig‘imni ishga 
tushirganimiz qo‘l kelyapti.

Abdukarim Muhammadiyev
ning qo‘shimcha qilishicha, xo‘ja-
likda hosilni uzoq vaqt davomida 
sifatli saqlab, peshma-pesh 
ravishda bozorga chiqarish, 
olinadigan daromadni bir necha 
marotaba oshirish imkonini ber-
moqda.

Jahongir BOYMURODOV
(“Xalq so‘zi”).

YOZ NE’MATLARI — 
QISH DASTURXONIGA

Qashqadaryo viloyatida har yili pishiqchilik 
mavsumida qariyb 170 ming tonna turli meva-cheva, 
100 ming tonnadan ortiq uzum, 180 ming tonna atrofida 
kartoshka hamda 520 ming tonnaga yaqin sabzavot 
mahsulotlari yetishtiriladi.

Omilkorlik


